
Duke fi lluar prej vitit 2014, sistemi 
arsimor parauniversitar, ndryshe 

nga sa më parë kur ishte në varësi 
administrative dhe institucionale 
vetëm nga Ministria ... Vijon në faqen 20

Domosdoshmëria e rregullimit 
ligjor në arsimin publik 

Nga ZIJA LIKA 
Opinioni

 Ditësi

(Në foto)  Ambasada amerikane në Tiranë. Avokati Kieran Both
Në faqen 10

ARSIMI I LARTE 

Universitetet, 
përfundon raundi i 
dytë, 9 mijë vetë 
aplikojnë sërish 

Në faqen 11

Aktivisti i LSI u qëllua me plumb në gjoks

Alban Kaloshi u transportua në spital, gjendet Alban Kaloshi u transportua në spital, gjendet 
mjeti i braktisur. Dyshohet për përlasje grupesh mjeti i braktisur. Dyshohet për përlasje grupesh 

Vritet pronari i 
lojërave të fatit, 
autori në polici: 

Ishte aksidentale 

Një 42-vjeçar, pronar i një lokali bastesh sportive është 
dërguar i plagosur rëndë me armë zjarri në urgjencën 
e spitalit rajonal të Peshkopisë. Bëhet fjalë për Alban 
(Gëzim) Kaloshin nga fshati ...

Në faqen 7

PRONA DHE LLOGARI 

Sekuestrohen 
660 mijë dollarë 

pasuri, kush 
janë “3 viktimat” 

Kryeredaktor: Erl MURATI
Zv/kryeredaktore - Rezarta DELISULA  

PAS INCIDENTIT 

Sherri në kryesinë 
e PD, Patozi: Basha 
bolshevik. Mezini: 
Pse m’u sul Gjana 

APLIKIMI NIS ME 3 TETOR, ÇFARE DUHET TE KENI PARASYSH QE TE MOS SKUALIFIKOHENI 

AVOKATI AMERIKAN: SI TE 
APLIKONI PER “LOTARINE” 

Vijon në faqen 21

Opinioni
 Ditës

Në një shoqëri normale dhe de-
mokratike duhet të ketë, para së 

gjithash, një logjikë universale juri-
dike. Shoqëritë moderne sot, sidomos 
tani në shekullin ...

Duelet me shpata kartoni 
dhe Shqipëria

Nga MOIKOM ZEQOi

Nga ENVER DOÇI

 

Rama flet në OKB: 
Shqipëria në BE, 
Kosova të njihet 

nga të gjithë 

KRYEMINISTRI 

Në faqen 4

 

Pensionet e 
ushtarakëve, 

ja kur vendoset 
përfundimisht 

Në faqen 9

PADIA NE KUSHTETUESE Koreografi zbulon shkaqet e divorcit: Ajo donte fëmijë, kurse unë jo 

Prapaskenat e ndarjes së Albi Nakos me Klaudia Pepën 

Suplement

Zbulohet sozia e Olta Gixharit. “Sa lekë e ke natën”, fansi nxeh Angela Martinin 
u përlot duke parë disa nga 
momentet më të bukura me 
ish-partneren e tij, pasi siç 
e theksoi edhe ai vetë, nuk 
ishte i përgatitur për të folur 
mbi këtë temë. I pyetur nga 
Rudina për mënyrën se si 
Albi e ka përballuar divorcin 
në momentin e parë, ...

Disa muaj pasi është për-
folur divorci mes Albi 

Nakos dhe Klaudia Pepës, dy 
protagonistët kanë reaguar 
vetë.Albi Nako, i ftuar në 
emisionin “Rudina” ka folur 
për herë të parë në lidhje 
me divorcin nga balerina 
Klaudia Pepa. Gjatë një in-
serti të transmetuar Albi 

Kieran Both: Mbi një muaj kohë për të dorëzuar dokumentet. Si do të 
bëhet përzgjedhja e aplikantëve që do të marrin leje qëndrimi në SHBA 

DEBATET NE PD
REAGIMET

Ish-deputeti demokrat,
Astrit Patozi, e cilësoi

mbledhjen e kryesisë një
pasqyrë të shëmtuar të
degradimit të PD në
drejtimin e Bashës. Pa-
tozi, i cili hodhi i pari
idenë e fraksionit si një
mënyrë për të bashkuar
Partinë Demokratike,
mendon se nën drejtimin
e Lulzim Bashës, kjo
forcë po shkon drejt de-
gradimit. Patozi e bëri
këtë koment për t'iu
përgjigjur refuzimit të
Bashës për idenë e frak-
sionit. "Basha tregoi se ka
mentalitet bolshevik. Dje
la të kuptohej se pranon
më mirë një kasolle famil-
jare sesa një gradaçelë",
deklaroi Patozi. Nuk ësh-
të e qartë akoma sesi do
të vijë ky imponim nga

Sekretarja për Organi
zatat Partnere në PD
dhe njëkohësisht anë-

tare e kryesisë, Valbona
Mezini reagoi dje për herë të
parë pas incidentit në
mbledhjen e kryesisë me
Jemin Gjanën. Mezini shpre-
het se iu turrën, pasi guxoi
që të mendonte dhe të fliste
atë që mendon për Partinë
Demokratike. Ajo bëri të di-
tur se PD ndodhet në ditët
më të vështira dhe ka nevojë
që të ngrihet njëherë e
përgjithmonë nga disfata
dhe asfiksimi i mendimit të
lirë. "Duke ju falënderuar
për të gjitha mesazhet tuaja
dhe interesin që treguat në
kohë reale dhe më pas, për të
ndarë me mua momentet e
vështira në një nga mbledh-
jet më të mira të kryesisë që
Partia Demokratike ka zhvil-
luar ndonjëherë, ju shpreh
mirënjohjen secilit prej jush.
Interesi juaj ishte shumë i
madh për të mësuar të
vërtetën dhe unë e çmoj këtë
interes jo për Valbonën, por
për merakun e madh që ju
dëshmuat se i gjendeni pranë
Partisë Demokratike në këto
ditë të vështira, ku më shumë
se kurrë, ajo ka nevojë të rin-
grihet përmes së vërtetës,
asaj të vërtetë që do t'i shër-
bejë asaj dhe strukturave për
t'u ndarë njëherë e përgjith-
monë nga disfata dhe asfiksi-
mi i mendimit të lirë", shpre-
het zj.Mezini. Ajo shton më
tej se: "Po zgjedh të flas me
gjuhën e thjeshtë për t'iu drej-
tuar qytetarëve demokratë
dhe jo vetëm, të gjithë qyteta-
rëve shqiptarë, që duan një
Shqipëri ku mbizotëron men-
taliteti gjithëpërfshirës për të
bërë punë të mira dhe meri-
tokracia e jo pazari për suk-
sesin". Sipas Mezinit, duhet
një Shqipëri ku nuk është
turp të mendosh ndryshe dhe
që duhet të rendësh apo vra-
posh për të mësuar të vërtetën
e për ta thënë atë publikisht.
"Mungesa e njohjes së të
vërtetës dhe aq më keq fsheh-
ja qëllimisht e saj kultivon to-

Përplasja me Gjanën, anëtarja e kryesisë së PD: M'u sulën sepse guxova të flas

Mezini: Servilët rendin pas kryetarëve
që t'u heqin qimen nga xhaketa

"Lëreni rininë të flasë, qoftë edhe gabim"
Valentina Madani

tëpinë tonë, Partinë Demo-
kratike. Kam moralin të ar-
tikuloj nevojën imediate që ka
demokratizimi i mendimit në
partinë time, në partinë tonë.
Këtë moral do ta kem derisa
të kem frymë", shprehet
anëtarja e kryesisë së PD-së.
Në gjykimin e Mezinit: "Ky
është morali që duhet të na
ndajë nga gabimet tona, nga

verbëria dhe servilizmi për të
rendur pas kryetarëve që t'iu
heqim qimen nga xhaketa.
Brezi i ri ka ekzigjencën të
mendojë për më mirë. Ka in-
stinktin të mendojë për më
larg. Lëreni rininë të men-
dojë dhe flasë, qoftë edhe ga-
bim, atë le ta gjykojë koha.
Ne pikërisht se heshtëm
jemi në këtë humbje. Mad-

REAGIMI
"Unë jam
pasardhëse e një
prej patriotëve të
Vlorës, të
pushkatuar pa gjyq
pikërisht sepse foli
dhe tha se ylli nuk
është i flamurit
kombëtar. Sot më
turren se guxova të
mendoj dhe flas.
Historia përsëritet
por unë nuk dua ta
lejoj që kjo të
ndodhë në partine
tonë", tha anëtarja e
kryesisë së PD-së.

je, ngaqë heshtëm vuajtën
50 vjet diktaturën. Unë jam
pasardhëse e një prej patri-
otëve të Vlorës, të pushkat-
uar pa gjyq pikërisht sepse
foli dhe tha se ylli nuk ësh-
të i flamurit kombëtar. Sot
më turren se guxova të men-
doj dhe flas. Historia
përsëritet, por unë nuk dua
ta lejoj që kjo të ndodhë në

partinë tonë". Znj. Mezini e
mbyll reagimin në "Face-
book" duke thënë: "Ringrit-
ja vjen përmes besimit dhe
besimi duhet mbjellë për t'u
korrur dhe këtë në PD du-
het ta bëjnë të gjithë bashkë,
të vjetër e të rinj. Përndryshe
ky diell nuk do të ngrohë më
dhe ky vend do të jetë streha
e batakçinjve".

MBËSHTETJA
Gratë demokrate të Vlorës shprehën dje
indinjatën për incidentin e ndodhur në mbledhjen
maratonë të kryesisë së PD-së mes Jemin
Gjanës dhe Valbona Mezinit. Ato i kujtojnë
anëtarit të kryesisë se burri që rrihet me gratë
është psikopat…



talitarizmin dhe diktaturën,
për të mos thënë se sjell
modën e retrospektivave, ku
strukturat politike ishin
pronë e familjeve mafioze.
Nëse nuk je njëri prej nesh, je
njëri prej tyre dhe hiqesh qafe.
Këtë nuk do të doja ta lejoja
me çdo çmim, kudo ku më
jepet mundësia të përfaqësoj
interesin publik, edhe në sh-

"Debatet në kryesi, pasqyrë e degradimit të PD"

Patozi: Basha bolshevik!
Do të imponohemi me forcë

brenda Partisë Demokra-
tike, sepse kundërshtarët e
Bashës nuk kanë asnjë plan
tani për të krijuar një parti

të re. "Ne do i imponohemi
me forcën tonë, kam bindjen
se demokratët janë të
shumtë që duam një Parti

tjetër Demokratike. Ne do
imponohemi me presionin
që anëtarësia e PD do e dety-
rojë zotin Basha të mbajë një

qëndrim tjetër", deklaroi
Patozi. Përpara mbajtjes
së këtij qëndrimi, Astrit
Patozi u konsultua me
ish-drejtuesit demokratë
Ridvan Bode dhe Genc
Ruli, si dhe me anëtarë të
kryesisë së Partisë
Demokratike. Por, Lulzim
Basha nuk ka qëndruar i
heshtur. Pas akuzave të
Patozit, ai përdori një
pjesë nga deklarata pas
mbledhjes së kryesisë të
enjten në mbrëmje për të
vënë në dukje se i vetmi
kundërshtar i Partisë
Demokratike është Edi
Rama dhe aleanca e tij e
krimit, ndërsa në "ale-
ancën e vlerave", siç i qua-
jti Basha opozitarët për-
ballë Ramës, ka vend për
mendimin kritik dhe për
marrjen e vendimeve të
përbashkëta.

IMPONIMI
"Ne do i imponohemi
me forcën tonë, kam
bindjen se demokratët
janë të shumtë që
duan një Parti tjetër
Demokratike. Ne do
imponohemi me
presionin që
anëtarësia e PD do e
detyrojë zotin Basha
të mbajë një qëndrim
tjetër", deklaroi Patozi.

Anëtarja e kryesisë,
Valbona Mezini

Ish-deputeti demokrat,
Astrit Patozi

Kryesia e PD-së
gjatë një mbledhjeje

Kreu demokrat, Lul
zim Basha pavarë
sisht debateve të for-

ta brenda PD-së, ka bindjen
e plotë se PD-ja ka vetëm një
kundërshtar, aleancën e
krimit. Pas përplasjeve të
ndodhura mbrëmjen e së
premtes në mbledhjen mara-
tonë të kryesisë së PD-së,
reagoi sërish Lulzim Basha
përmes një statusi në rrje-
tin social "Facebook". Duke
dashur të anashkalojë disi
përplasjet në parti, ai shkru-
an se PD ka vetëm një
kundërshtar, që nuk është
thjesht një person, por ale-
anca e krimit. Basha shkru-
an se kanë marrë një vendim
për konsultim me bazën, me
qëllim forcimin dhe përball-
jen me Edi Ramën. "PD ka
vetëm një kundërshtar, që
nuk është thjesht një per-
son, por aleanca e krimit.
Dhe ne jemi përballë, si ale-
anca e vlerave. Në këtë ale-
ancë ka vend për mendimin
kritik, për debat dhe mar-
rjen e vendimeve siç u mor
sot; vendim unanim për të
nisur menjëherë një proces
analize dhe konsultimi me
bazën demokrate me qëllim
forcimin, reformimin, bash-
kimin dhe përballjen me Edi
Ramën dhe qeverinë e dalë
përmes tjetërsimit kriminal
të vullnetit të shqiptarëve".
Kryesia e PD-së dy net më
parë doli me një vendim
unanim, që ka të bëjë me
nisjen e një analize
gjithëpërfshirëse që do të
përfshijë çdo demokrat dhe
çdo simpatizant të kësaj
force politike. Në përfundim
të mbledhjes së kryesisë që
ka zgjatur 4 orë, Lulzim
Basha tha para mediave se
ky vendim synon ta kthejë
PD në një parti më të fortë.
Ai theksoi se është i vendo-
sur "të bëjë të mundur që
zëri i çdo anëtari të PD të
dëgjohet". I pyetur nga
gazetarët mbi fraksionet
brenda PD, Basha theksoi se
për sa kohë ai do të drejtojë
këtë forcë politike, nuk do të
ketë ndasi brenda saj, por do
të punohet për një qëllim të
përbashkët. Basha u shpreh
se PD nuk ka kundërshtarë
brenda vetes së saj, por
kundërshtar të vetëm ka
vetëm "një person që përfaqë-
son aleancën me krimin".
"Sa kohë të jem unë kryetari
i PD, nuk do të ketë frak-
sione në PD, por do të ketë

Kreu i PD: Proces analize dhe konsultimi, me qëllim forcimin dhe reformimin e partisë

Basha: PD ka kundërshtar
vetëm aleancën e krimit

"Ne jemi përballë, kush do, të na bashkohet"
Valentina Madani

hapësirë për çdo demokrat
që do të kontribuojë për një
qëllim të vetëm, qëllimin
kombëtar për të çliruar ven-
din nga zgjedha e krimit, që
i përdori Rama për të marrë
pushtetin. Bashkimi i
demokratëve do të bëhet
rreth vlerave si shqiptarë, si
patriotë, si europianë, bash-

kim që demokratët e bënë
edhe në 25 qershor. Virtyti i
një vendimi unanim është
sepse janë rrahuar të gjitha
mendimet, sepse nuk është
lënë asnjë pa dëgjuar dhe
asnjë argument pa u rrahur
nga të gjitha drejtimet e
mundshme, në mënyrë që të
merret vendimi i duhur. Për

të dalë nga ky proces si një
Parti Demokratike më e
fortë. PD nuk ka kundërsh-
tarë brenda vetes së saj, ka
vetëm një kundërshtar dhe
ky kundërshtar nuk është
thjesht një person, por ajo
çka përfaqëson ky person,
aleanca e krimit. Dhe ne jemi
përballë tij si aleanca e vler-

THIRRJA
"Në këtë aleancë ka
vend për mendimin
kritik, për debat dhe
marrjen e vendimeve
siç u mor sot; vendim
unanim për të nisur
menjëherë një proces
analize dhe
konsultimi me bazën
demokrate me qëllim
forcimin, reformimin,
bashkimin dhe
përballjen me Ramën
dhe qeverinë e dalë
përmes tjetërsimit
kriminal të vullnetit të
shqiptarëve", tha
z.Basha.KËSHILLA

Deputeti demokrat, Myslim Murrizi këshillon hapur
kryedemokratin Basha dhe thotë se flet në emër të
60 kryetarëve të tjerë të degëve të PD. Duke "vjellë
vrer" ndaj kryesisë, deputeti demokrat shprehet se
partia dhe kryesia s'mund të mbushen me njerëz
'anonimë', 'birbo' e 'biba'.





Përgjimi i kryesisë së PD-së

Deputeti Shehu:
Ndëshkim për skuthat!

Deputeti i PD-së, Tritan Shehu, e quajti një turp të
vërtetë përgjimin e debatit brenda kryesisë së PD-së

në seli. Audio e mbledhjes së djeshme e PD, e cila u sho-
qërua me debate dhe tensione u publikua sot në media.
"Nëse kjo është realizuar me vendosje 'çimkash' nga të
jashtëm, gjë e mundshme; flet pikërisht për një veprim
të inskenuar e ligjërisht të dënueshëm. Nëse kjo është
bërë nga dikush brenda
mbledhjes, kjo flet për një
nivel moral meskin të au-
toreve, që në fakt kështu
meritojnë vetëm për-
buzje. Të regjistrosh nga
brenda apo nga jashtë ato
që diskutohen në një
mbledhje të mbyllur
kolegjesh e më tej
veçanërisht t'i publikosh
duke i manipuluar ato,
për të transformuar atë
çfarë ndodhi aty, është
shumë larg vlerave mini-
male njerëzore, morale, politike e bashkëpunuese. Fjalët
a mendimet tona nuk ka pse t'i publikojë ndokush si
'skuth'. Secili duhet të ketë guximin që t'a bëjë vetë ketë
nëse dëshiron, me figurë e zë, aq më shumë pa përdorur
regjistrime 'alla Sigurim'", deklaroi z.Shehu.

Deputeti i PD-së, Gent
Strazimiri ka komen-

tuar incidentin në
mbledhjen e kryesisë së
PD, ku kryetari i Komi-
sionit për Zgjedhjet në PD,
Jemin Gjana (i caktuar në
këtë detyrë nga Lulzim
Basha) ka tentuar të go-
dasë sekretaren për Orga-
nizatat Partnere në PD,
Valbona Mezinin, pasi kjo
e fundit e ka ndërprerë. I
ftuar në rubrikën "Opin-
ion" në "News 24", Straz-
imiri tha se në mbledhje
pati debat dhe kjo është gjë
e mirë sipas tij. Strazimiri
u shpreh se incidenti duke
iu referuar audioregjistri-
meve ishte i parapërgati-
tur. Strazimiri tha se pri-
oritet i çdo demokrati ësh-
të shpëtimi i vendit nga
Edi Rama. "Për fat të mirë
pati debat dhe ishte një
nga mbledhjet më të mira
të kryesisë. Mund t'ju
them se gjithçka u zhvil-
lua me sinqeritet. Ishte

Incidenti në mbledhjen e kryesisë

Deputeti i PD-së, Strazimiri:
Ishte i parapërgatitur

një mbledhje që zgjati rreth
5 orë dhe gjithkush dha
mendimin e tij. Besoj se jemi
në rrugën e duhur dhe do
kemi edhe rezultatet e para,
qoftë edhe emocionale. Pri-
oriteti i çdo demokrati ësh-
të shpëtimi i vendit nga Edi
Rama. Nuk është aspak thel-
bësor incidenti dhe po të më

pyesnit para pak orësh, do
ju thosha që emocionet
janë një gjë e mirë. Por tash-
më ju them që ka dalë një
audioregjistrim, çka tre-
gon që ka qenë i përgatitur.
Ishte një moment emocio-
ni deri në kufijtë e tension-
it, por nuk njolloset
mbledhja", - tha Strazimi-

STRAZIMIRI:
“Prioritet i çdo
demokrati është
shpëtimi i vendit
nga Edi Rama.
Për fat të mirë
pati debat dhe
ishte një nga
mbledhjet më të
mira të kryesisë.
Mund t'ju them
se gjithçka u
zhvillua me
sinqeritet. Ishte
një mbledhje që
zgjati rreth 5 orë
dhe gjithkush dha
mendimin e tij”.

Deklarata
 "Cilindo që i ka realizuar
ato, ka bërë një turp të
vërtetë. Jo se ato çfarë u
thanë në mbledhje kanë
ndonjë problem,
absolutisht jo, por se
kështu shfaqet një
mentalitet e tentativë e
shëmtuar 'çimkash'", tha
Shehu për përgjimet.

Deputeti i PD-së,
Tritan Shehu

Kreu demokrat,
Lulzim Basha

4 6 - 3 2

ISH-PRESIDENTI

"Krimi po ndëshkon shtetin"
Nishani: Bandat të goditen te paratë

POLITIKE

Ish-presidenti Bujar Nishani dha dje alarmin se tashme
krimi ka nisur te ndëshkojë shtetin, ndërsa flet për

situatë të rrezikshme, nëse bandat kriminale nuk goditen
atje ku e kanë forcën, te paratë. Duke komentuar edhe
precedentin e rrezikshëm të Elbasanit, kur makina e blin-
duar goditi automjetin e policisë në Elbasan, Nishani
shkruan në "Facebook" se bandat kriminale duhet të
goditen atje ku e kanë
forcën, te paratë. "Krimi
tani ka nisur të ndësh-
kojë shtetin. Ky realitet
është gati-gati fatalitet.
Ai mund të kthehet për-
fundimisht në fatalitet
nëse nuk arrestohen dhe
tregohen publikisht
agresorët ndaj policisë
në Elbasan. Nëse nuk
bllokohen dhe futen në
proces konfiskimi bi-
zneset e anëtarëve të këtyre grupeve. Mbledhja për disa
ditë në oborret e komisariateve të disa makinave është
asgjë. Goditja u duhet dhënë atje ku ata pastrojnë paranë
e pisët. Atje ku i shumëfishojnë paratë e krimit. Ato di-
hen, janë publike, të pa kontrolluara. Nëse kjo nuk bëhet,
ata pasi do ta ndëshkojnë mirë e mirë shtetin, do ta ble-
jnë të gjithin atë", shprehet z.Nishani.

Nga salla e OKB-së,
kryeministri Edi
Rama i kërkoi BE-së

që të hapë sa më shpejt ne-
gociatat për anëtarësim me
Shqipërinë. Rama në fjalën
në Asamblenë e OKB dek-
laroi se prioriteti kryesor i
Shqipërisë është Integrimi
në Bashkimin Europian.
Kreu i qeverisë shqiptare
theksoi se pret që partnerët
e BE të bëjnë pjesën e tyre
dhe të hapin rrugën drejt
çeljes së bisedimeve për
anëtarësim. "Një nga prior-
itetet kryesore të vendit tim
është anëtarësimi në BE. Për
ne integrimi europian qën-
dron në zemrën e zhvillimit
tonë të përgjithshëm, pasi
prek çdo qelizë të arkitek-
turës tonë të zhvillimit. Ne
jemi të vetëdijshëm, se ësh-
të angazhimi ynë dhe aftësia
jonë për të bërë reformat e
nevojshme që do të përcak-
tojnë përshpejtimin tonë për
anëtarësim në BE. Ne duam
të matim progresin tonë me
rezultate dhe reforma e
drejtësisë që po zbatojmë
është shembulli më sh-
këlqyes", deklaroi z.Rama.
Ne, shtoi ai, "Presim që part-
nerët tanë të BE të bëjnë
pjesën e tyre dhe të hapin
rrugën drejt çeljes së bisedi-
meve për anëtarësim. Ky do
të jetë një moment historik,
gjithashtu, edhe një anko-
rim i fortë për ne që të vazh-
dojmë në të njëjtën rrugë. Ne
shpresojmë që në BE, pavar-
ësisht krizës aktuale do të
vazhdojmë të besojmë se
procesi i zgjerimit do të mbe-
tet katalizatori më i mirë eu-
ropian për të garantuar
paqen, zhvillimin". Duke
folur për Kosovën, Kryemi-
nistri Rama kërkoi që ky
vend mos izolohet, duke i
bërë thirrje të gjitha vendeve
që nuk e kanë njohur pavar-
ësinë e saj ta bëjnë atë. Kurse
në një interviste për "VOA"
Kryeministri Edi Rama u
pyet për koalicionin e kalu-
ar me LSI, si dhe për prem-
timet e bëra në këtë mandat
duke qeverisur të vetëm.
Rama tha se nuk fajëson LSI
për ato që nuk janë arritur
në mandatin e kaluar,
përkundrazi sipas tij LSI ka
dhënë kontribut. "Nuk do të
thotë se ne kemi fajësuar
subjekte të veçanta, unë e
kam vlerësuar koalicionin
për atë që ka bërë në refor-
mat. Vota e 28 qershorit tre-
goi se është hapur një faqe e
re dhe ne do e shkruajmë
këtë faqe me dinjitet, me
shërbime dinjitoze për sh-
qiptarët", tha Rama. Rama
u pyet edhe për mar-
rëveshjen e 18 majit me
Bashën, teksa ky i fundit
tha se ajo "ka vdekur".
Kryeministri u shpreh se
gjithkush ka rrugën e tij,
por asnjë rrugë nuk përjas-
hton Shqipërinë. "Secili gjen
qasjen dhe rrugën e vet, por
asnjë rrugë nuk përjashton
Shqipërinë. Ne në çdo rast
do ftojmë palët e tjera për të
mirën e vendit. Është koha
për t'u bërë bashkë", tha
Rama.

Presidenti Ilir Meta
mblodhi dje KLD-në, e

cila nisi me diskutimin for-
mal të informacionit të
paraqitur në Këshill në
lidhje me takimin e zhvil-
luar nga kryeinspektori
dhe sekretari i Përgjiths-
hëm i KLD-së, me Komisio-
nin e Pavarur të Kuali-
fikimit. Pasi u analizua in-
formacioni, anëtarët
shprehën një zëri vullnetin
e KLD-së, për të bash-
këpunuar më të gjithë in-
stitucionet shqiptare dhe
institucionet partnere
ndërkombëtare, që kanë
asistuar në procesin e re-
formës në drejtësi, për të
çuar përpara procesin.
Gjithashtu, në emër të
Këshillit, Presidenti Ilir
Meta, theksoi se KLD dhe
Inspektorati i saj do të
përmbushin të gjitha dety-
rimet që do i ngarkohen

Kryeministri: Secili gjen rrugën e vet, asnjë rrugë nuk përjashton Shqipërinë

Rama në Asamblenë e OKB: BE
të hapë negociatat për Shqipërinë
Thirrja për njohjen e Kosovës: Stabilitet për rajonin

Këshilli ngre grupin e punës me 4 anëtarë

Meta mbledh KLD:
Bashkëpunim për vetingun

nga ky proces. Për të rakor-
duar qëndrimet më institu-
cionet që merren me proces-
in e rivlerësimit kalimtar të
gjyq-tarëve, përfshi edhe mi-
ratimin e akteve të përbash-
këta, KLD vendosi të ngrejë
një grup pune prej 4
anëtarësh, të cilët do rakor-
dojnë dhe bashkëpunojnë
në mënyrë të përhershme
lidhur me ecurinë e procesit

dhe problematikat. Për-
bërja e grupit të punës ësh-
të: Z. Vangjel Kosta,
anëtarë i KLD-së, zgjedhur
nga Kuvendi. Z. Gerd Hox-
ha, anëtarë i KLD-së,
zgjedhur nga Konferenca
Gjyqësore. Z. Neritan Cena,
anëtarë i KLD-së, zgjedhur
nga Konferenca Gjyqësore.
1 Përfaqësues i Ministrisë së
Drejtësisë.

TAKIMI
Ministrja e Mbrojtjes, Olta
Xhaçka priti dje
ambasadorin e SHBA,
Donald Lu. Xhaçka shprehu
vlerësimin e saj për
marrëdhënien mes dy
vendeve dhe e garantoi atë
për vullnetin e qeverisë
shqiptare, për t'i forcuar
akoma më tej këto
marrëdhënie. Ata biseduan
edhe mbi bashkëpunimin e
mëtejshëm mes Shqipërisë
dhe SHBA në funksion të
forcimit të partneritetit dhe
sigurisë në vend.

Komisioni
Drejtuesja e Komisionit të
vetingut, Genta Bungo i
kërkoi dje KLD-së dhe
prokurorisë që t'i përcjellë
brenda 15 ditësh vlerësimin
profesional për gjyqtarët
dhe prokurorët. Mësohet se
shkresa është dërguar në
mënyrë elektronike në
adresë të prokurorisë dhe
KLD-së .

Bushati e Alfano:
Kontribuojmë

për paqen
Ministri i Evropës dhe

Punëve të Jashtme Dit-
mir Bushati, së bashku me
homologun e tij Italian, min-
istrin e Jashtëm dhe Bash-
këpunimit Ndërkombëtar
Angelino Alfano dhe orga-
nizatën e Grave të OKB-së,
UN Women, morën pjesë në
aktivitetin "Rrjeti i Grave
Ndërmjetësuese Mesd-
hetare - Nga letrat në prak-
tikë". Ministrat shfrytëzuan
punimet e Asamblesë Par-
lamentare të OKB-së në New
York për të zhvilluar këtë
takim, i cili i paraprin
lançimit në Romë, në fund
të muajit tetor 2017, të Rrjetit
Mesdhetar të Grave Ndërm-
jetësuese. Duke iu referuar
pozitës së gruas në sho-
qërinë shqiptare, Bushati
theksoi se pjesëmarrja e tyre
në nivelet drejtuese ka
ardhur duke u rritur dhe sot
ato përfaqësohen me rreth
30% në parlament, 50 për
qind në kabinetin qeveritar,
45% e administratës pub-
like, 25% ë pozicionet drej-
tuese në diplomaci etj.

Kryeministri Edi Rama dje
në Asamblenë e OKB-së

SHOQËRIA PËRMBARUESE PRIVATE “E.P.S.A”
SHPK NJOFTON SHPALLJEN E  ANKANDIT PER:

1- “Apartament” me sip. 51 m2, Nr Pasurise 1/132+1-51, ZK: 8370, Volum.25, Faqe.9,  i ndodhur ne Rr
Dibres, Tirane. Kjo pasuri eshte e hipotekuar në favor te Tirana Bank sha. Çmimi me të cilin fillon ankandi
është 28.224 Euro. Ankandi zhvillohet datë 16.10.2017 ora 16.00 në adresen Rr.”I. Qemali”, Pall.”Fratari”,
K.6,Tirane.
2- “Apartament” me sip. 54.7 m2, Nr. Pasurie 5/73+1-4, Vol.14, Fq.15, ZK 8270, i ndodhur ne Tirane.
Kjo pasuri eshte e hipotekuar në favor te Tirana Bank sha. Çmimi me të cilin fillon ankandi është 52.704
Euro . Ankandi zhvillohet datë 13.10.2017 ora 16.00 në adresen Rr.”I. Qemali”, Pall.”Fratari”, K.6,Tirane.
3- “Apartament” me sip. 29.2 m2, Nr. Pasurie 5/73+1-4, Vol.19, Fq.8, ZK 8270, i ndodhur ne Tirane. Kjo
pasuri eshte e hipotekuar në favor te Tirana Bank sha. Çmimi me të cilin fillon ankandi është 55.296 Euro
. Ankandi zhvillohet datë 13.10.2017 ora 16.00 në adresen Rr.”I. Qemali”, Pall.”Fratari”, K.6,Tirane.
4- “Are+Truall” me sip totale. 582 m², nga kjo truall 112.2 m2, dhe ndertese 112.2 m2, Nr Pasurise 6/1/
241, ZK: 1298, Volum.17, Faqe.87, e ndodhur ne Bucimas, Pogradec. Kjo pasuri eshte e hipotekuar në
favor te Tirana Bank sha. Çmimi me të cilin fillon ankandi është 123.200 Euro . Ankandi zhvillohet datë
13.10.2017 ora 16.00 në adresen Rr.”I. Qemali”, Pall.”Fratari”, K.6,Tirane.
5- “Truall” me sip totale. 3.942 m², Nr Pasurise 731/45, Zona Kadastrale: 2648, Volum.7, Faqe.110, e
ndodhur ne Memelisht, Pogradec. Kjo pasuri eshte e hipotekuar në favor te Tirana Bank sha. Çmimi me
të cilin fillon ankandi është 66.225 Euro . Ankandi zhvillohet datë 13.10.2017 ora 16.00 në adresen Rr.”I.
Qemali”, Pall.”Fratari”, K.6,Tirane
Per cdo informacion kontaktoni ne tel. 04 2262711 ose ne www.epsa.al

PERMBARUESI GJYQESOR PRIVAT ERMIR GODAJ

"Permbaruesi gjyqesor privat Ermir Godaj zhvillon ankandin e dyte per shitjen
e pasurive te paluajtshme :

 Apartament me nr. pasurie 118/57+2-10, ZK 3292,vol 38, faqe 184, me
siperfaqe 94.5 m²;
     Apartament me nr. pasurie 118/57+2-11, ZK 3292,vol 38, faqe 185, me
siperfaqe 99 m²; per shlyerjen e detyrimit ne favor te kreditorit Shoqerise Edil-
Al-It Sh.p.k., ne shumat 67’287(gjashtedhjete e shtate mije e dyqind e tetedhjete
e shtate)Euro dhe 291’350(dyqind e nentedhjete e nje mije e treqind e pesedhjete)
Leke.

Çmimet me të cilat fillon ankandi i dyte jane :

    Apartament me nr. pasurie 118/57+2-10, ZK 3292,vol 38, faqe 184, me
siperfaqe 94.5 m², te ndodhur ne Selite, Tirane, ne shumen 44’982 (dyzete e
kater mije e nenteqind e tetedhjete e dy)Euro ;
   Apartament me nr pasurie 118/57+2-11, ZK 3292,vol 38, faqe 185, me
siperfaqe 99 m², te ndodhur ne Selite, Tirane, ne shumen 46’648 (dyzete e
gjashte mije e gjashteqind e dyzete e tete)Euro ;

Ankandi zhvillohet ne date 04.10.2017, ora 16.00 ne zyren e përmbaruesit
gjyqesor privat Ermir Godaj, Rruga Abdi Toptani, Qendra Torre Drin,
kt.2, nr.33, Tirane, dhe per informacion mund te kontaktoni ne
nr.0682099471, 0695370060, email ermirgodaj@zyrapermbarimit.com."

Ministrja e re e Sh
tetit për Mbrojtjen
e Sipërmarrjes,

Sonila Qato, ka zhvilluar dje
një mëngjes pune me për-
faqësues nga 24 shoqata bi-
znesi të Shqipërisë. Mëngje-
si i punës "Shqipëria miqë-
sore ndaj sipërmarrjes" çeli
një proces të gjatë disku-
timesh e dëgjesash prej të
cilave do të hartohen propo-
zime konkrete me qëllim
përmirësimin e mëtejshëm
të klimës së biznesit në Sh-
qipëri. Në fjalën e saj të parë
si ministre, Qato u shpreh
se "Roli i Ministrisë së Sh-
tetit për Mbrojtjen e Sipër-
marrjes është ai i interloku-
torit, por edhe ai i koordina-
torit të gjithë ndërvepri-
meve qeveritare, pa lënë
mënjanë dhe qeverisjen ven-
dore". "Sot jetojmë në një
epokë kur "koha është flori"
dhe kur çdo orë e humbur
në burokracitë procedurale
të administratës shtetërore
s'bën gjë tjetër veçse rrit
shpenzimet tuaja dhe ul
dëshirën për të investuar sa
më shumë kapital apo nxi-
tur teknologjinë bashkëko-
hore në ndërmarrjet tuaja.
Vetë kryeministri Rama, ka
vendosur një mision të qartë
dhe konkret: Atë të luftës pa
kompromis ndaj çdo zyrtari
që pengon, mosvepron apo
zhvat aktivitetin tuaj, ndaj
çdo procedure burokratike
shtetërore ku ju përballeni,
përmes krijimit të një part-
neriteti qeverisës së bashku
me ju, sipërmarrësit gjener-
atorë të ekonomisë, për të
ndërtuar themelet e një Sh-
qipërie moderne, inovative
dhe shoqërore", tha Qato.
KONTRIBUTI IKONTRIBUTI IKONTRIBUTI IKONTRIBUTI IKONTRIBUTI I
BIZNESITBIZNESITBIZNESITBIZNESITBIZNESIT

Ministrja Qato vuri thek-
sin mbi nevojën për kontrib-
utin e biznesit, vullnetit poli-
tik dhe koordinimit të të
gjithë kabinetit qeveritar
me qëllim përmbushjen me
sukses të misionit të Minis-
trisë së Shtetit për Sipër-
marrjen. "Ne së bashku du-
het të punojmë për të kthy-
er Shqipërinë në një vend
miqësor ndaj sipërmarrjes,
tërheqës për investime
strategjike të huaja apo ven-
dase dhe konkurrues në ra-
jon. Këto janë sfida të këtij
mandati qeverisës, e pa dis-
kutim dhe e secilit prej jush,
të cilët jeni burimi dhe gjen-
eratori i fuqizimit të vendit,
potenciali i padiskutueshëm

Sonila Qato flet për herë të parë si ministre e Shtetit për Sipërmarrjen

Qato: Luftë pa kompromis
ndaj çdo zyrtari të korruptuar
Informaliteti, 90% e fermave janë të pa formalizuara

Ornela Manjani

ku qeveria dhe e gjithë
struktura e administratës
në vend, do vihen në dispozi-
cionin tuaj, pa kushte në
kufijtë e ligjshmërisë dhe
transparencës së plotë. Kjo

do të ndodhë përmes krijim-
it të një platforme efektive,
konkrete dhe të drejtpër-
drejtë të komunikimit tonë,
për të fuqizuar rolin tuaj në
nivelin më të lartë qeverisës

dhe për të udhëhequr së
bashku sipërmarrjen drejt
një modeli të suksesshëm
dhe kulture të re bashkë
qeverisëse. Së bashku do të
jemi promotorë të nxitjes së

transparencës për proce-
durat dhe politikat qever-
isëse, duke nxitur në këtë
mënyrë konkurrencën e
ndershme, përmes krijimit
të kushteve të barabarta të
pjesëmarrjes me qëllim ga-
rantimin e një mjedisi të
shëndetshëm, ku ju të mund
të investoni të qetë kapitalin
tuaj me ndikim të drejtpër-
drejt në ekonomi", u shpreh
ministrja Qato. Pjesë e dis-
kutimeve u bë nevoja për
implementimin e një komu-
nikimi të ndërsjellët, të mirë
strukturuar dhe protokol-
lar për përvetësimin e prob-
lematikave të sipërmarrjes.
PROPOZIMETPROPOZIMETPROPOZIMETPROPOZIMETPROPOZIMET

Ndër propozimet e shtru-
ara, qe dhe krijimi i me-
kanizmave të konsultimit të
përhershëm e periodik dhe
nevoja e krijimit të një ligji
të ri të Këshillit Kombëtar të
Ekonomisë.

"Biznes Albania"
LUAN BREGASI
"Këshilli Kombëtar Ekonomik
duhet të jetë pranë ministrit të
Sipërmarrjes. Pranë këtij
këshilli duhet të funksionojnë
disa komisione. Ka ardhur koha
për një ligj të ri të Këshillit
Kombëtar të Ekonomisë, ku
natyrisht ka vetëm dy palë:
sipërmarrja dhe qeveria".

President i Këshillit të Agrobiznesit

AGIM RRAPAJ
Agim Rrapaj, president i
Këshillit të Agrobiznesit
Shqiptar, deklaroi: "Janë
354 000 ferma dhe
vetëm 30 000 janë të
formalizuara. 90% janë
të paformalizuara. Që
mjedisi të marrë
produktet tona, duhet të
formalizohemi".

Kreu i Dhomës së Tregtisë
NIKOLIN JAKA
"Ajo çka ne duhet të
trajtojmë me shumë
kujdes, është sfida që
ne kemi. Reforma që sot
ka ndezur debatin është
ajo e inspektimit, pra për
ligjin e inspektimit dhe
heqjen si barrë e
inspektorateve të
panevojshme".

DEKLARATAT

KLSH

Turizmi: Kanë
dështuar politikat për
zhvillimin strategjik

Kontrolli i Lartë i Sh
tetit ka ushtruar një

audit performance që ësh-
të mbyllur në ish-Minis-
trinë e Zhvillimit Ekono-
mik, Tregtisë, Turizmit
dhe Sipërmarrjes gjatë
kësaj vere, dhe del në për-
fundimin se kanë dështu-
ar politikat për zhvillimin
e turizmit. Në raportin e
tij, KLSH nënvizon se nuk
ka një strategji të miratu-
ar për vitet 2017-2022 dhe
që tashmë duhet të ishte e
disponueshme. "Megji-
thëse kanë kaluar 3 vjet
nga hartimi i draft-Strate-
gjisë Kombëtare për Tur-
izmin 2014-2020, sektori i
turizmit nuk ka një
Strategji të Miratuar për
Zhvillimin e Qëndrueshëm
të tij, por vetëm një draft-
strategji për vitet 2017-
2022, me të dhëna statis-
tikore që nuk pasqyrojnë
saktësisht realitetin, me
objektiva që janë të vësh-
tirë për t'u arritur, i cili
është një studim i GIZ dhe
jo një dokument i hartuar
nga MZHETTS dhe
DPZHT" thuhet në raport.
Statistikat janë një tjetër
mangësi që shfaq sektori
dhe institucionet që janë
pjesë e tij dhe që duhet të
sigurojnë mbarëvajtjen.
KLSH vëren se disa for-
mate raportimi që duhet të
bëheshin çdo muaj pranë
agjencive dhe turopera-
torëve nuk janë plotësuar
dhe për pasojë nuk ka asn-
jë shifër. Mungesa e statis-
tikave reale të sektorit bën
që edhe strategjitë të kenë
vështirësi dhe mangësi në
rast hartimi. "Mungesa e
studimeve të hartuara
qartë dhe saktë me të
gjithë faktorët që kanë
ndikim në zhvillimin e një
produkti turistik, munge-
sa e sinjalistikës së ne-
vojshme për informimin e
turistit, sjell efekte nega-
tive në planifikimin e
masave dhe veprimeve për
zhvillimin e turizmit", thu-
het në raport.

“Aksioni antiinformalitet 3” nis në tetor

Në fokus, kuponët dhe bizneset
që nuk zbatojnë ligjet tatimore

Aksioni antiinformali-
tet 3 do të ketë në

fokus kuponët dhe bizneset
që nuk zbatojnë ligjin. Më-
sohet se ky do të jetë aksio-
ni më i madh ndaj infor-
malitetit i ndërmarrë ndon-
jëherë. Kontrollet do të përf-
shijë të gjitha kategoritë e
biznesit dhe do të mbësh-
teten nga të gjitha institu-
cionet që merren me zba-
timin e ligjit. Burime nga
tatimet bëjnë të ditur se ak-
sioni do të ketë në fokus
zbatueshmërinë e ligjeve
fiskale tatimore dhe doga-
nore nga të gjitha kate-
goritë e biznesit. Në vë-
mendje do të jenë edhe bi-
znese të tregtisë me pakicë
në tregti dhe shërbime nëse
përdorin kasën dhe kupo-
nin tatimor. Inspektimet do
të bëhen nga tatimet në
bashkëpunim edhe me

doganat dhe do të përfshijnë
verifikime në të gjithë zinx-
hirin, nga importi deri te treg-
tia me pakicë. Në qendër të
kontrolleve do të jenë edhe in-

ventarët, duke marrë në kon-
sideratë analizën e riskut. Por
ndërkohë, vendi ka një prece-
dent negativ nga aksioni an-
tiinformalitet i vitit 2015.

Vërshimi në terren ndaj bi-
zneseve të vogla për për-
dorimin e kasës dhe
kuponit tatimor çoi në
traumë të gjithë ekonom-
inë vendit. Aksioni i përqen-
druar më së shumti në bi-
zneset e vogla cenoi rëndë
vetëpunësimin, i cili është
në vështirësi për shkak të
konkurrencës nga qendrat
tregtare dhe supermarke-
tet. Tatimet kanë evidentu-
ar si linja me probabilitet të
lartë evazioni tregtinë me
pakicë, tregtinë me shu-
micë, profesionet e lira, shër-
bimet profesionale të bizne-
sit, ndërtimet publike, hote-
let dhe restorantet.

Ministrja e Shtetit për Mbrojtjen e Sipërmarrjes,
Sonila Qato, në takim me përfaqësuesit e biznesit

Drejtoria e Përgjithshme e Tatimeve

Roja i tregut, akuzë për përkrahje të autorit të krimit

Goditja e mjetit të policisë në Elbasan, Krimet
e Rënda lënë në burg 2 të arrestuarit, njëri lirohet

20-vjeçari: Nuk e njoh policin. Dëshmitarët: Të riut iu kërkua të kishte kujdes për të kaluar rrugën

Plagoset me thikë në qafë efektivi i
policisë në Kamëz, arrestohet autori
Ramadan Marku dyshohet të ketë probleme mendore

AUSTRI

Trafikuan drogë me vlerë
400 mijë euro, 3 të arrestuar
Policia austriake ka arrestuar 3 persona, të cilët dysho

het se janë pjesë e një bande kriminale që merren me
trafikimin dhe shpërndarjen e lënëve narkotike. Opera-
cioni u zhvillua në qarkun Gmunden, teksa njoftohet se
rreth 40 kg kanabis me vlerë 400 mijë euro më tregun ven-
das është trafikuar nga Kosova në Austri. Të arrestuarit
janë të moshave 21, 27 dhe 29 vjeç, por identiteti i tyre
nuk bëhet i ditur, raporton orf.at. Kreu i bandës ishte 29-
vjeçari, shtetas i Bosnjës. Policia ka arritur të sekuestrojë
13 kg kanabis, ndërsa 27 kg është shitur. Në pyetje janë
marrë edhe 37 blerës të lëndës narkotike.

BERAT

Vajza në polici: I riu nga Berati
tentoi të më trafikonte në Itali
Një 19-vjeçare nga Berati ka rrëfyer tmerrin e saj,

pasi një 31-vjeçar kishte tentuar ta trafikonte
drejt Italisë. Burime zyrtare të policisë bënë me dije
se vajza me inicialet J.K., ka denoncuar shtetasin
me inicialet DH.S, banues në Berat. Ndërkohë, nuk
dihet nëse mes dy të rinjve ka pasur një lidhje apo
njohje të mëparshme, ndërsa oficerët e policisë janë
duke vijuar hetimet. Materialet i kaluan Prokuror-
isë së Rrethit Gjyqësor Berat, për veprat penale
"Trafikimi i personave të rritur" dhe "Heqja e pa
ligjshme e lirisë".

Një punonjës policie
ka mbetur i plagosur
me thikë, pasi në

rrethana ende të paqarta u
qëllua nga një kalimtar i ras-
tit, i cili dyshoshet të jetë
me probleme mendore. Ng-
jarja u shënua mesditën e
djeshme në Kamëz, ku i pla-
gosur ka mbetur efektivi Zef
Prendi. Ky i fundit mori një
plagë në qafë dhe fatmirë-
sisht ndodhet jashtë rrez-
ikut për jetën, ndërsa vetëm
disa minuta pas ngjarjes,
policia bëri të mundur
vënien në pranga të të dys-
huarit. Zyrtarisht, policia
tha se i arrestuari është 20-
vjeçari Ramadan Marku.
Ngjarja u shënua teksa 50-
vjeçari ishte i planifikuar
me shërbim (patrullë këm-
bësore) tek rreth-rrotullimi
i Bathores. Pas vënies në
pranga të 20-vjeçarit, i cili
është person me precedent
të mëparshëm penal, policia
nisi menjëherë hetimet për
zbardhjen e plotë të rretha-
nave. I riu ka pohuar se nuk
ka asnjë njohje apo konflikt
me efektivin e plagosur,
ndërsa ka shtuar më tej se
nuk i kujtohej se si kishte
ndodhur ngjarja. Të njëjtën
gjë ka pohuar edhe punon-
jësi i policisë, i cili ka thënë
se nuk ka pasur asnjë konf-
likt me të riun. Ndërkaq,
dëshmitarët në vendin e ng-

jarjes pohuan se në momen-
tin që i riu kishte tentuar të
kalonte nga njëra anë e
rrugës në tjetrën, është
këshilluar nga polici që të
kishte kujdes.

NGJARJA
Ka qenë ora 11:40 minuta

kur punonjësi i policisë u
qëllua me thikë në qafë nga
20-vjeçari Ramadan Marku.
Pasi kreu krimin, ky i fundit

u largua menjëherë prej
andej për t'u kapur vetëm
pak minuta më vonë. Me të
marrë njoftimin, forca të
shumta policie i shkuan në
ndihmë kolegut të tyre,

ndërsa nisën punën për
zbardhjen e rrethanave.
Fillimisht, hetuesit kishin
dyshime ngjarja në fjalë ndo-
dhi për shkak të detyrës që
efektivi Zef  Prendi ishte

duke kryer tek rreth-rrotulli-
mi i Bathores, por pasi bënë
identifikimin e autorit, bu-
rimet thanë se i dyshuari
mund të jetë person me prob-
leme mendore. Sipas dëshmi-
tarëve okularë, i riu kishte
tentuar të kalonte rrugën,
por për shkak të lëvizjes së
shumtë të mjeteve, efektivi i
kishte kërkuar që ai të tre-
gonte kujdes. Pas kësaj, 20-
vjeçari ka nxjerrë nga xhepi
një thikë dhe e ka qëlluar atë
në qafë. Në vendin e ngjarjes
policia gjeti edhe armën e
krimit. Për uniformat blu,
Ramadan Marku njihet si
një person që ka pasur konf-
likte me disa persona në këtë
zonë, ndërsa më herët ka
qenë i arrestuar edhe për një
plagosje. Aktualisht, policia
është duke pritur edhe
raportin mjeko-ligjor për 20-
vjeçarin për të hedhur dritë
nëse ai vuan ose jo nga çr-
regullimet mendore.

Gjykata e Krimeve të
Rënda caktoi dje

masën e sigurisë për 3 per-
sonat, të cilët kundërshtu-
an operacionin e policisë
"Vjeshtë 2017" në Elbasan.
U la në burg Ledio Zabeli
për veprën e prodhimit
dhe mbajtjes së një doze
kanabisi dhe Vladimir
Dedja roja i tregut ushqi-
mor, pasi u akuzua për
përkrahje të autorit të
krimit, duke mos i hapur
portën policisë, që ishte
në ndjekje të personit që

goditi me "Audi" mjetin ku
ndodheshin nëndrejtori i
Policisë së Elbasanit si dhe
shefi i Krimeve. Ndërsa ar-
restimi i shtetasit Klemend
Xhaferri u quajt i
paligjshëm, ndërkohë ai u la
në "arrest shtëpie" për
akuzën e mbajtjes së
armëve sportive pa leje. Të
pandehurit u prangosën
mbrëmjen e së hënës në El-
basan gjatë verifikimeve
policore për mjetet luksoze
apo të dyshuara të
trafikuara. Gjatë kontrollit

në automjetin luksoz
"Range Rover", drejtuesit të
mjetit iu kërkua që të sho-
qërohej për verifikim të do-
kumentacionit. Në momen-
tin që ky mjet po shoqëro-
hej nga grupi "Shqiponjat"
dhe nga një patrullë policie,
një automjet tip "Audi" ka
goditur në befasi makinën e
policisë, duke rrezikuar
jetën e efektivëve. Më pas
autorët që lëviznin me mak-
inën e blinduar janë futur
në ambientet e tregut agro-
ushqimor, ku dhe kanë

humbur gjurmët. Gjatë kon-
trolleve të ushtruara u bë i
mundur arrestimi i shteta-
sve: Ledio Zabeli 26 vjeç dhe
Kelmend Xhaferri 35-vjeç, të
dy banues në Elbasan. Ky i
fundit drejtonte automjetin,
i cili u ndalua për kontroll
dhe verifikim nga policia,
ndërsa Zabeli ishte pasagjer.
Gjatë kontrollit në banesat e
tyre, policia gjeti një armë
sportive, pushkë, pa leje si
dhe një sasi lëndë narkotike.
Gjithashtu, u vu në pranga
edhe roja i tregut agro-ush-

qimor, Valmir Dedja, i cili
pengoi oficerët e policisë
për të ushtruar kontroll.
Gjithashtu,  sipas buri -
meve nga grupi hetimor në

lidhje me ngjarjen në
fjalë vijojnë kontrollet
për kapjen e drejtuesit të
mjetit tip "Audi", që goditi
blutë.                          in.all.     in.all.     in.all.     in.all.     in.all.

Të pandehurit në gjykatë

Vendi ku ndodhi ngjarja

Foto ilustruese

Thika e sekuestruar

Grabitjet në Athinë, ja si vepronte
banda e shqiptarëve nëpër metro

Ardian Corri i dënuar për trafik qeniesh njerëzore, Didani për kundërshtim të policisë

Sekuestrimi i 660 mijë dollarëve, 2 prej
pronarëve me precedentë, 1 biznesmen

Donald Shena projektoi ndërtimin e aeroportit
të Sarandës, aksioner tek KF "Elbasani"

Dhunonte
prindërit e burrit,

nën hetim
27-vjeçaria

Policia e Tiranës ka ni
sur hetimet për një 27-

vjeçare pasi ndaj saj është
bërë denoncim në polici se
dhunon psikologjikisht
vjehrrën dhe vjehrrin.
Burime zyrtare të policisë
bënë me dije se bëhet fjalë
për shtetasen me iniciale
R.V. Kjo e fundit është
kallëzuar në komisariatin
e policisë nr. 5 në kryeqytet
nga 66-vjeçari me inicialet
SH.V, dhe bashkëshortja e
tij, 58-vjeçaria F.V. Të dy
këta persona kanë treguar
para oficerëve se nusja e
djali, R.V ka ushtruar
dhunë psikologjike ndaj
tyre. Pas këtij denoncimi
policia nisi hetim në
gjendje të lirë për të renë,
ndërsa për vjehrrën e vje-
hrrin e saj u plotësua
kërkesë padia për lëshimin
e urdhrit të mbrojtjes së
menjëhershëm.

dokumentuar 700 vjedhje,
ndërsa dyshohet se ka kryer

4 mijë raste të vjedhjeve.
Fatmira paguante edhe disa
efektivë policie të korruptu-
ar për t'u siguruar mbrojtje
anëtarëve të tjerë. Banda e
kishte përqendruar aktivite-
tin e saj kryesisht në
aeroportin e Athinës dhe në
stacionet e metrosë gjatë
orareve të mëngjesit kur
njerëzit shkonin në punë

dhe pasdite kur ktheheshin
nëpër shtëpi. Po ashtu, ditën
e djeshme, u bënë publik
edhe emrat e 40 shqiptarëve,
të cilët janë: Fatmira Cami;
Amarildo Kostandini; An-
drea Profka; Erald Kaduni;
Kozma Thanasko; Okland
Berberi; Gerasimo Korkuti;
Mariglen Mellaraj; Aleksand-
er Lalaj; Petri Pojani; Elton

Lasi; Astrit Malasi; Enkel-
jon Velaj; Fatmir Metaj;
Fatri Hodollari; Arjan Sulaj;
Spiro Murrizi; Janis Balla;
Hektor Ligataj; Miri Lekataj;
Fatmir Mana; Aleksandër
Daja; Rubens Ristani; Ro-
mario Gjoka; Agron Mema;
Enis Myrtollari; Armando
Manaj; Florenc Gjordeni;
Leonardo Jonusi; Odise Se-
limi; Armand Peshku; Ener-
ida Konstandini; Ermal
Malasi; Piro Lico; Xhorxhi
Duda; Suzana Rrapaj;
Kristaq Shuli; Eriton Habili;
Viola Hoxha; Lazar Ranxhia.

Policia greke ka pub
likuar dje pamjet e ka-

merave të sigurisë se si
anëtarët e bandës sh-
qiptare në Athinë vidhnin
qytetarët në stacionet e
metrosë dhe në aeroport.
Në dosjen hetimore thuhet
se anëtarët e bandës përzi-
heshin në turmën e qyteta-
rëve dhe u vidhnin atyre
portofolat, celularët dhe
sende të tjera personale.
Disa prej tyre qëndrojnë
në platformën e metrosë
dhe sillen sikur nuk e njo-
hin njëri-tjetrin. Të gjitha

veprimet e anëtarëve të
bandës mbikëqyren nga
drejtuesja e tyre, një 36-
vjeçare shqiptare e quajtur
Fatmira Cami. Ajo përdor
edhe dy emra të tjerë, Romi-
na dhe Antonia. 36-vjeçarja
tashmë ndodhet prapa hek-
urave. Në këtë bandë të për-
bërë nga 49 anëtarë, ku shu-
mica 40 janë shqiptarë, Fat-
mira drejtonte së bashku
me një 32-vjeçar shqiptar.
Prej 10 vitesh, banda e gra-
bitësve funksiononte në
mënyrë aktive. Hetuesit
grekë thonë se deri tani janë

Odise Selimi Fatmira Cami

Donald Shena

Të tjera detaje dalin në
dritë në lidhje me
sekuestrimin e 660

mijë dollarëve pasuri të
paluajtshme dhe llogari ban-
kare, të cilat dyshohen se
janë të përfituara nga aktiv-
iteti kriminal dhe u përkis-
nin tre shtetasve të ndry-
shëm. Burime pranë organ-
it të akuzës në kryeqytet
bënë me dije se këto pasuri
u përkasin shtetasve Ardian
Corri, Ylli Didani dhe
Donald Shena. Konkretisht,
shtetasit Ardian Corri iu
sekuestrua apartament 100
m2 dhe dyqan 80 m2; shteta-
sit Ylli Didani iu sekuestrua
llogari bankare me vlerë 460
mijë dollarë, ndërsa shteta-
sit Donald Shena iu sekues-
trua llogari me vlerë 200
mijë dollarë. Hetuesit kanë
dyshime se këto pasuri janë
krijuar nga aktivitete të dy-
shimta kriminale. Sipas
burimeve, mësohet se Ylli
Didani dhe Donald Shena
janë me nënshtetësi ameri-
kane. Sipas verifikimeve,
Shena rezulton se zotëron
34% të aksioneve në ko-
mpaninë "American Capital
Group", kompani e cila dy
vite më parë kishte projek-
tuar ndërtimin e aeroportit
ndërkombëtar të Sarandës.
Për hetuesit dyshohej se kjo
kompani ishte fantazmë dhe
me anë të saj Shena do të

kryente pastrim parash për
të cilat dyshohej se pre-
jardhjen e kishin nga aktiv-
itete kriminale. Po ashtu,
nga verifikimet ka rezultuar
se para pak muajsh, Shena
është bërë edhe aksioner me
14% të Klubit të Futbollit
"Elbasani".

CORRI E DIDANI,
ME PRECEDENTË

Ardian Corri është dënuar
nga Gjykata e Krimeve të Rën-
da me 4 vite e 8 muaj burg, si
dhe 4 milionë lekë gjobë, pasi
akuzohej se kishte rol kryesor
në dërgimin e qenieve njerë-
zore me gomone nga Sh-

qipëria drejt Italisë. Ai u cilë-
sua si pjesë e një grupi krimi-
nal të trafikut të qenieve
njerëzore, i cili ishte i përbërë
nga 11 persona. Ndërsa, Ylli
Didani, i cili gjithashtu është
me shtetësi amerikane është
arrestuar dy vite më parë nga
policia në kryeqytet. Konkre-

tisht, më datë 14 prill të vitit
2015, Didani u arrestua nga
uniformat blu pasi u kap duke
drejtuar pa leje drejtimi një
mjet, si dhe nuk iu bind ur-
dhrit të punonjësve të punon-
jësve të policisë së rendit pub-
lik, për të bërë testin e pijeve
alkoolike.

TENDER  I HAPUR KOMBËTAR

REPUBLIKA  E  SHQIPERISE
BANKA  E  SHQIPERISE
DEPARTAMENTI  I  ADMINISTRIMIT
SEKTORI  I  PROKURIMIT

Banka e Shqipërisë kërkon të realizojë objektin e prokurimit: “Shërbimi vjetor i mirëmbajtjes të
ashensorëve në godinat e Bankës së Shqipërisë”.

Banka e Shqipërisë fton kandidatët e interesuar, të marrin pjesë në procedurën e prokurimit “Tender
i hapur kombëtar”, për realizimin e objektit të prokurimit si më sipër, me fond limit 1,046,800 Lekë”.

Dokumentet e tenderit mund të tërhiqen pranë Sektorit të Prokurimeve të Departamentit të
Administrimit, të Bankës së Shqipërisë, me adresë: Rruga e Dibrës, Kompleksi “Halili”, Kulla A,
Tiranë, Tel. 042419411(ext.4251), çdo ditë nga ora 10.00 – 13.00 nga çdo person i autorizuar, me
paraqitjen e një kërkese me shkrim. Tërheqja e dokumenteve mund të bëhet vetëm pasi të keni
bërë paraprakisht pagesën e pakthyeshme prej 500 Lekë, pranë një banke tregtare në llogarinë e
Bankës së Shqipërisë sipas detajeve të mëposhtme:

Përfituesi: Banka e Shqipërisë
BIC: STANALTR
IBAN: AL68 1011 1008 0000 0000 2222 222L; BIC

Përshkrimi: Blerje dokumente tenderi për tenderin me objekt: “Shërbimi vjetor i mirëmbajtjes të
ashensorëve në godinat e Bankës së Shqipërisë’’

Oferta duhet të paraqitet në zyrën e Sektorit të Prokurimeve, pranë Departamentit të Administrimit,
në Bankën e Shqipërisë, deri më datë 16 Tetor  2017, ora 11:00, kohë në të cilën do të hapet
edhe tenderi, ku ftohen të marrin pjesë kandidatët ose përfaqësuesit e autorizuar të tyre.

TENDER  I HAPUR KOMBËTAR

REPUBLIKA  E  SHQIPERISE
BANKA  E  SHQIPERISE
DEPARTAMENTI  I  ADMINISTRIMIT
SEKTORI  I  PROKURIMIT

Banka e Shqipërisë kërkon të realizojë objektin e prokurimit: “Shërbimi vjetor i mirëmbajtjes së sistemeve
të kondicionimit në dhomat e serverëve dhe arkivën e  Bankës së Shqipërisë”.

Banka e Shqipërisë fton kandidatët e interesuar, të marrin pjesë në procedurën e prokurimit “Tender i hapur
kombëtar”, për realizimin e objektit të prokurimit si më sipër, me fond limit 1,388,000 Lekë”.

Dokumentet e tenderit mund të tërhiqen pranë Sektorit të Prokurimeve të Departamentit të Administrimit,
të Bankës së Shqipërisë, me adresë: Rruga e Dibrës, Kompleksi “Halili”, Kulla A, Tiranë, Tel.
042419411(ext.4251), çdo ditë nga ora 10.00 – 13.00 nga çdo person i autorizuar, me paraqitjen e një
kërkese me shkrim. Tërheqja e dokumenteve mund të bëhet vetëm pasi të keni bërë paraprakisht pagesën
e pakthyeshme prej 500 Lekë, pranë një banke tregtare në llogarinë e Bankës së Shqipërisë sipas detajeve
të mëposhtme:

Përfituesi: Banka e Shqipërisë
BIC: STANALTR
IBAN: AL68 1011 1008 0000 0000 2222 222L; BIC

Përshkrimi: Blerje dokumente tenderi për tenderin me objekt: “Shërbimi vjetor i mirëmbajtjes së sistemeve
të kondicionimit në dhomat e serverëve dhe arkivën e  Bankës së Shqipërisë’’

Oferta duhet të paraqitet në zyrën e Sektorit të Prokurimeve, pranë Departamentit të Administrimit, në
Bankën e Shqipërisë, deri më datë 23 Tetor  2017, ora 11:00, kohë në të cilën do të hapet edhe tenderi,
ku ftohen të marrin pjesë kandidatët ose përfaqësuesit e autorizuar të tyre.

Kandidatët kanë afat 15 ditë për aplikimin

Ministria e Shëndetësisë hap konkursin për
"drejtor" spitalesh, në listë edhe QSUT-ja

KONKURSI
Edhe pse drejtori i përgjithshëm i Qendrës
Spitalore Universitare "Nënë Tereza" dhe ai i
Spitalit Universitar të Traumës janë ende në
detyrë, Ministria e Shëndetësisë ka hapur
konkursin për pozicionin "drejtor i
përgjithshëm" edhe për këto spitale.



Procesi i regjistrimit do të kryhet në datat 1-14 tetor, i ndarë në 7 faza

Universitetet, përfundon raundi i dytë,
rreth 9000 maturantë aplikojnë sërish

QSHA: 300 studentë të çregjistruar

Ministria e Bujqësisë dhe Zhvillimit Rural do të ndër
marrë aksionin për kontrollin e tregtimit të mishit,

në kuadër të përmirësimit të standardeve të sigurisë ush-
qimore në mbarë vendin. Ministri i Bujqësisë, Niko Peleshi,
gjatë vizitës së tij në një stabiliment mishi në qytetin e Lush-
njës, theksoi se do të mbyllen të gjitha pikat e therjes që
nuk plotësojnë standardet si dhe nuk do të ketë më therje
jashtë thertoreve. "Mbas auditimit, padyshim që Drejtoritë
e AKU-së që kanë dhënë autorizimin, duhet të mbrojnë au-
torizimin për çdo pikë therjeje. Pikat e therjes që nuk janë
të standardit, pra që nuk kënaqin standardin do të mby-
llen, po i paralajmëroj që tani edhe inspektorët edhe oper-
atorët që nuk do të ketë më pika therje jashtë standardit",
- tha Peleshi. Kjo nismë pritet të ketë ndërhyrje në 4 hallk-
at e ciklit të mishit dhe nënprodukteve të tij, duke filluar
me kontrollin e thertoreve te licencuara ose jo, të cilat jo
në të gjitha rastet i plotësojnë standardet, më pas do të
ndërhyhet me rregullimin e tregjeve të kafshëve të gjalla,
transportin e tyre e duke përfunduar me pikat e tregtimit
të mishit dhe nënprodukteve të tij. "Nuk mund të kemi
dot siguri ushqimore të nivelit që pretendojmë në rast se
nuk disiplinojmë së pari therjet, pastaj tregjet e kafshëve
të gjalla pastaj lëvizjen e kafshëve dhe pastaj standardet e
pikave të tregtimit të mishit dhe nënprodukteve të tij. Këto
janë katër pika të nxehta, të cilat kanë shumë nevojë për
ndërhyrje, kanë shumë nevojë për standardizim dhe për
rregullim",- u shpreh ministri i Bujqësisë. Kjo nismë ësh-
të e rëndësishme së pari për të garantuar sigurinë e ush-
qimit për konsumatorin vendas, por është edhe një hap i
rëndësishëm drejt hapjes së tregut të produkteve shta-
zore me vendet e Bashkimit Europian.

Aksion për kontrollin e tregtimit të mishit
Peleshi: Do të mbyllen
thertoret pa standarde

Voltiza Duro

Ministria e Shëndetë
sisë dhe Mbrojtjes

Sociale ka shpallur hapjen
e konkursit publik për
drejtorët e spitaleve uni-
versitarë dhe rajonalë. Si-
pas njoftimit të publikuar
në faqen zyrtare të
MSHMS-së, të gjithë të in-
teresuarit kanë afat deri
në datën 6 tetor 2017 për
të dorëzuar aplikimet e
tyre, duke ndjekur kriter-
et për të aplikuar. Edhe
pse drejtori i përgjithshëm
i Qendrës Spitalore Uni-
versitare "Nënë Tereza"
dhe ai i Spitalit Universi-
tar të Traumës janë ende
në detyrë, Ministria e
Shëndetit ka hapur
konkursin për pozicionin
"drejtor i Përgjithshëm"
edhe për këto spitale.
Zëdhënësja e Ministrisë së
Shëndetësisë, Etiola Kola

tha për "Gazeta Shqiptare"
se drejtorët e përgjithshëm
të këtyre dy spitaleve as do
të shkarkohen, as do të jap-
in dorëheqjen, pasi edhe
drejtorët aktualë mund të
marrin pjesë në konkurs.

"Pas aplikimeve, fituesit do
të shpallen nga një komision
që përbëhet nga përfaqësues
të Ministrisë së Shëndetë-
sisë, mjekë të huaj, menax-
herë të suksesshëm, mjekë
të njohur me titull shkencor

në pension etj.",- u shpreh
zëdhënësja. Në njoftim
bëhet me dije se pozicionet
për "Drejtor i Përgjithshëm"
shpallen në Qendrën Spita-
lore Universitare "Nënë
Tereza", Spitalin Universitar
të Traumës, Spitalin Univer-
sitar Obstetrik Gjinekologjik
"Koco Gliozheni", Spitalin
Universitar Obstetrik
Gjinekologjik "Mbretëresha
Geraldinë" si dhe në Spitalin
Universitar "Shefqet Ndro-
qi". Ndërkohë, edhe për 11
spitale rajonale është hapur
konkursi për pozicionin

"drejtor". Kriteret janë të
publikuara në njoftimin e
Ministrisë së Shëndetësisë
dhe kandidatët brenda 15
ditësh duhet të dorëzojnë të
gjithë dokumentacionin
përkatës, në të kundërt

skualifikohen. Vlerësimi i
mëtejshëm i aplikantëve
që plotësojnë kriteret e
përgjithshme do të bëhet
nëpërmjet testimit me sh-
krim dhe intervistës me
gojë.

Ministria e Shëndetësisë

Raundi i dytë i proces
it të aplikimeve në
universitete ka për-

funduar në orët e vona të
ditës së premte. Shumë mat-
urantë kanë aplikuar sërish
në degët e preferuara në
kuotat e ngelura bosh. Ky
raund i aplikimeve në
QSHA filloi në datën 15-22
shtator, duke iu dhënë një
mundësi të dytë kandi-
datëve që nuk mundën të
regjistroheshin në një pro-
gram studimi gjatë raundit
të parë. Burime nga Qendra
e Shërbimeve Arsimore
bëjnë me dije për "Gazeta
Shqiptare" se ka pasur rreth
300 çregjistrime nga mat-
urantët që kanë dashur sër-
ish të provojnë të kandidojnë
në degët e parapëlqyera. Të
gjithë maturantët gjatë
raundit të dytë kanë pasur
mundësi të plotësojnë for-
mularin me 10 programet e
studimit. Deri rreth orëve të
vona të ditës së djeshme,
bazuar në statistikat e
QSHA-së, kanë aplikuar
rreth 9000 maturantë në
raundin e dytë. Ndërkaq, në
dy ditët në vijim, stafi do të
punojë për të bërë kalkuli-
met përkatëse e për t'i dorë-
zuar në universitete. Sipas
udhëzimit të MAS, shpallja
e fituesve të raundit të dytë
do të bëhet në datën 30 sh-
tator.  Pas kësaj do të fillojë
procesi i regjistrimit për
raundin e dytë, që do të kry-
het në sekretaritë mësimore
përkatëse në datat 1 tetor -14
tetor, ku çdo raund do të për-
bëhet nga 7 faza 48-orëshe
secila. Secili kandidat si në
universitetet publike dhe
private në Shqipëri mund të
aksesojë prej datës 1 tetor në
portalin "U-Albania", duke
shkuar në adresën
ualbania.arsimi.gov.al, ku
mund të ndjekë udhëzimet
për të vijuar më tej me pro-
cedurat. Në këtë raund të
dytë kanë pasur të drejtë të
aplikojnë të gjithë ata mat-
urantë që nuk kishin mun-

dur të aplikonin në raundin
e parë dhe të gjithë ata që
kishin aplikuar, por nuk ish-
in shpallur fitues. Referuar
afateve të përcaktuara për
çdo drejtori rajonale të arsim-
it në vend nga Qendra e Shër-
bimeve të Arsimit, në datën
21 shtator duhet të kishin
përfunduar plotësimin e këtij

formulari 'online' maturantët
e Elbasanit, Peqinit, Gram-
shit, Librazhdit, Korçës, Po-
gradecit, Kolonjës dhe Devol-
lit. Ndërsa data 22 shtator
është lënë si datë aplikimi
rezervë për maturantët e të
gjithë vendit, të cilët nuk
aplikuan dot në kohën e për-
caktuar për drejtorinë rajo-

nale të arsimit që mbulon
shkollën e tyre. Gjithashtu,
në këtë raund kanë mundur
të aplikojnë sërish të gjithë
kandidatët që kanë kryer
aplikimin, por nuk kanë ar-
ritur të regjistroheshin si
dhe ata që ishin çregjistru-
ar nga një program studimi.
Në bazë të udhëzimit të pub-
likuar në faqen zyrtare të
Ministrisë së Arsimit, viti i
ri akademik 2017-2018 në in-
stitucionet e arsimit të lartë
do të fillojë në datën 16 tetor
2017 dhe do të përfundojë në
datën 30 shtator 2018. Ndër-
sa, periudha 25 dhjetor 2017
deri në 5 janar 2018 do të jetë
periudhë pushimesh për stu-
dentët.

KANDIDIMI
Qendra e
Shërbimeve Arsimore
bën me dije për
"Gazeta Shqiptare"
se ka pasur rreth 300
çregjistrime nga
maturantët, që kanë
dashur sërish të
provojnë të
kandidojnë në degët
e parapëlqyera. Të
gjithë maturantët
gjatë raundit të dytë
kanë pasur mundësi
të plotësojnë
formularin me 10
programet e studimit.
Deri rreth orëve të
vona të ditës së
djeshme, bazuar në
statistikat e QSHA-
së, kanë aplikuar
rreth 9000 maturantë
në raundin e dytë.

REGJISTRIMI
Procesi i Regjistrimit për raundin e dytë që do të kryhet
në sekretaritë mësimore përkatëse në datat 1 tetor - 14
tetor, ku çdo raund do të përbëhet nga 7 faza 48-
orëshe secila. Secili kandidat si në universitetet
publike dhe private në Shqipëri mund të aksesojë prej
datës 1 tetor në portalin "U- Albania", duke shkuar në
adresën ualbania.arsimi.gov.al, ku mund të ndjekë
udhëzimet për të vijuar më tej me procedurat.

Avokati Asllanaj: Seanca gjyqësore, sërish pa praninë e palëve

Fati i ushtarakëve në lirim, më
10 tetor vendimi përfundimtar
Konduri: Kërkojmë drejtësi nga Kushtetuesja

Voltiza Duro

Gjykata Kushtetuese
në datën 10 tetor të
këtij viti do të japë

vendimin në lidhje me fatin
e pensioneve të mijëra ush-
tarakëve në të gjithë ven-
din. Avokati i shoqatave të
ushtarakëve, Bashkim
Asllanaj është njoftuar nga
Gjykata Kushtetuese se do
të mbahet seanca plenare
në të cilën do të shqyrtohet
kërkesë-padia për shfuqiz-
imin e vendimit unifikues të
Gjykatës së Lartë. "Edhe kjo
seancë do të zhvillohet pa
praninë e palëve. Ashtu si
në datën 6 shtator 2017, unë
sërish nuk do të jem i pran-
ishëm, bazuar në njoftimin
që kam marrë nga Gjykata
Kushtetuese. Kjo e fundit
bën me dije se vendimi do të
merret mbi bazën e akteve
që shoqatat, nëpërmjet
avokatit kanë depozituar në
këtë gjykatë", - shprehet
avokati Asllanaj për "Gaze-
ta Shqiptare". Në njoftimin
dërguar avokatit të shoqat-
ave të ushtarakëve citohet
se: "Objekti i mbledhjes së
Gjykatës Kushtetuese më
datën 10 tetor 2017, do të jetë
shqyrtimi i kërkesës me ob-

jekt shfuqizimin si i papaj-
tueshëm me Kushtetutën e
Republikës së Shqipërisë i
vendimit unifikues nr.3, i
datës 24.11.2016 të Kolegjeve
të Bashkuara të Gjykatës së
Lartë si dhe pezullimin e
ekzekutimit të këtij vendi-
mi". Aleanca Kombëtare e
Ushtarakëve të Shqipërisë,
Shoqata e Ushtarakëve në
Rezervë të Shqipërisë si dhe
Shoqata e Organizatës së
punonjësve të Policisë së
Shtetit në Lirim kanë
kundërshtuar fuqishëm
vendimin unifikues së
Gjykatës së Lartë. Ky i fun-
dit konsiston në rillogaritjen
e pensioneve të parakohs-
hëm për vjetërsi shërbimi,
çka do të sjellë uljen e pen-
sioneve. Sipas Bashkim
Asllanajt, këto pensione do
të përllogariten sipas
skemës: 50% e pagës refer-
uese mbi të cilën është der-

dhur kontributi dhe për çdo
vit tjetër të vjetërsisë së
shërbimit mbi 12 vjet për
gratë dhe 15 vjet për burrat,
masa e pensionit shtohet me
2% të pagës referuese me
kushtin antikushtetues, që
masa e përgjithshme e pen-

sionit të parakohshëm nuk
mund të kalojë masën e pen-
sionit maksimal të pleqërisë
në shkallë vendi. Avokati i
ushtarakëve në lirim thotë
se vendimi unifikues i
Gjykatës së Lartë është an-
tikushtetues dhe antiusht-

arak, pasi bie në kundërshti
me Statusin e Ushtarakut.
Ndërkaq, Thoma Konduri,
kryetari i Shoqatës Ko-
mbëtare të Ushtarakëve në
Rezervë të Shqipërisë në një
prononcim për "Gazeta Sh-
qiptare" tha se njoftimi i

Gjykatës Kushtetuese për
zhvillimin e seancës pa pran-
inë e palëve është një prak-
tikë e pakuptueshme. "Më
duket absurde kjo situatë,
normalisht që ne duhet të
jemi të pranishëm në gjyqin
që do të vendosë mbi fatin e
mijëra ushtarakëve. Por,
shpresojmë shumë që Gjyka-
ta Kushtetuese të ndërpresë
të gjitha rrugët antiligjore të
gjykatave të shkallëve të
ndryshme në vend, përf-
shirë këtu edhe Gjykatën e
Lartë. Ne kërkojmë drejtësi,
të zbatohet Statusi i Ushtar-
akut, të vihet në vend dinji-
teti ynë", u shpreh Konduri.
Ai tha se nëse nuk shfuqizo-
het vendimi unifikues i
Kolegjeve të Bashkuara,
atëherë ushtarakët në lirim
do të gjejnë rrugë të tjera lig-
jore për të drejtat e tyre dhe
do ta dërgojnë çështjen në
Gjykatën e Strasburgut.

THOMA KONDURI
"Ne kërkojmë drejtësi,
të zbatohet Statusi i
Ushtarakut, të vihet në
vend dinjiteti ynë.
Nëse nuk shfuqizohet
vendimi unifikues i
Kolegjeve të
Bashkuara, atëherë
ushtarakët në lirim do
të gjejnë rrugë të tjera
ligjore për të drejtat e
tyre dhe do ta
dërgojnë çështjen në
Gjykatën e
Strasburgut", - u
shpreh Konduri.Foto ilustruese

Në mbështetje të ligjit nr.9180, datë 5.2.2004, “Për statistikat zyrtare”, të
ndryshuar, dhe të vendimit nr.999, datë 25.10.2013, të Këshillit të Ministrave,
“Për kriteret dhe procedurat e përfaqësimit, përzgjedhjes, emërimit e
shkarkimit, rregullat e funksionimit dhe masën e shpërblimit të anëtarëve të
Këshillit të Statistikave”, shpallim thirrjen e hapur për kandidimin si anëtarë të
Këshillit të Statistikave.

Konkurrimi është i hapur për përfaqësues që i përkasin botës akademike dhe
shoqërisë civile.

1. Aplikanti, përfaqësues i botës akademike, mund të jetë nga radhët e trupit
akademik të institucioneve të arsimit të lartë, publik ose privat, të licencuara
dhe të akredituara sipas legjislacionit në fuqi për arsimin e lartë. Ai duhet
të plotësojë këto kritere:

    KRITERE TË PËRGJITHSHME:

a) Të jetë shtetas shqiptar;
b) Të jetë person i padënuar apo ndaj të cilit nuk janë dhënë masa

sigurie apo dënim me vendim jopërfundimtar për kryerjen e krimeve,
në përputhje me parashikimet e ligjit nr. 138/2015, “Për garantimin e
integritetit të personave që zgjidhen, emërohen ose ushtrojnë
funksione publike”, i ndryshuar.

    KRITERE TË VEÇANTA:

a) Të jetë pedagog me kohë të plotë;
b) Të ketë përvojë në punë jo më pak se 10 (dhjetë) vjet në fushën

e statistikave ose ekonomisë ose shkencave të natyrës apo në
fushën e përpunimit të statistikave gjinore;

c) Të zotërojë tituj shkencorë.

2. Aplikanti, përfaqësues i shoqërisë civile, të jetë nga radhët e organizatave
jofitimprurëse, ku gjatë misionit të organizatës përdor ose bën studime në
shkencën e statistikës, si dhe ka njohje të mira për gjendjen shoqërore e
demografike të vendit, përfshirë edhe treguesit e varfërisë. Ai duhet të
plotësojë këto kritere:

KRITERE TË PËRGJITHSHME:

a) Të jetë shtetas shqiptar;
b) Të jetë person i padënuar apo ndaj të cilit nuk janë dhënë masa

sigurie apo dënim me vendim jopërfundimtar për kryerjen e krimeve,
në përputhje me parashikimet e ligjit nr. 138/2015, “Për garantimin e
integritetit të personave që zgjidhen, emërohen ose ushtrojnë
funksione publike”, i ndryshuar.

    KRITERE TË VEÇANTA:

a) Të jetë i punësuar me kohë të plotë në organizata të shoqërisë
civile, që kanë përvojë në fushën e statistikave ose ekonomisë,
ose shkencave të natyrës apo shkencave sociale;

b) Të ketë përvojë pune në njërën prej këtyre fushave jo më pak se
3 (tre) vjet;

c) Të ketë përvojë në përdorimin e të dhënave statistikore.

Afati i dorëzimit të aplikimit: deri më 30 shtator 2017

                Adresa:    Kryeministria
                Bulevardi “Dëshmorët e Kombit” nr. 1. 1000

                    Tiranë, Shqipëri

Zyra e Sekretarit të Përgjithshëm
tel : 04 22 77 401

THIRRJE E HAPUR PËR KANDIDIMIN SI ANËTARË TË KËSHILLIT TË STATISTIKAVE

Arrestohet 26-vjeçari me pistoletë dhe 6000 euro

Pas operacionit masiv në Elbasan, policia,
Delta Force dhe FNSH "krehin" qytetin e Vlorës

VLORËVLORËVLORËVLORËVLORË - Pas Elbasanit,
Policia e Shtetit ka ndër-
marrë një aksion blic ma-
siv në qytetin e Vlorës, i cili
konsiston në kontrollin,
identifikimin, kapjen dhe
arrestimin e personave në
kërkim të atyre që
qarkullojnë me armë zjar-
ri dhe të autorëve të ngjar-
jeve të rënda kriminale të
ndodhura në qytetin breg-
detar. Dy ditë më parë kreu
i Policisë së Shtetit deklaroi
se operacioni që nisi në El-
basan do të shtrihej edhe në
qytetet e tjera të vendit, me
qëllim sigurimin e rendit
dhe të qetësisë për qyteta-
rët. Mësohet se aksioni në
Vlorë ka nisur që mbrëmjen
e së enjtes dhe ka vijuar

ELBASAN
Dy ditë më parë, Strukturat e Posaçme, RENEA
dhe FNSH nën drejtimin e drejtorit të Përgjithshëm
të Policisë së Shtetit zhvilluan një operacion masiv
në qytetin e Elbasanit e rrethinat e tij. Gjatë këtij
operacioni u shoqëruan 27 persona për verifikim,
kryesisht me precedentë për vepra të ndryshme
penale si dhe u bllokuan disa makina luksoze.



GRAMSH

U dërgua me makinën e tij nga 2 të rinj. Gjendet mjeti i braktisur, dyshime për përplasje grupesh

Vritet pronari i një lokali lojërash fati,
vetëdorëzohet autori: Ngjarja, aksidentale
Aktivisti i LSI, Alban Kaloshi vdiq pas 10 min në spital

gjatë gjithë ditës së djeshme,
duke kryer kontrolle të befa-
sishme në të gjitha rrugët
dhe lagjet e qytetit. Gjatë
aksionit që u zhvillua nga
policia e Vlorës në bash-
këpunim me Delta Forcë dhe
FNSH-në është arrestuar në
flagrancë një 26-vjeçar, ndër-
sa është sekuestruar një au-

tomjet, një pistoletë, një
shumë prej 6000 eurosh si dhe
aparate celularë. Burime zyr-
tare nga policia lokale bënë
me dije se kontrollet janë
ushtruar ndaj ambienteve,
automjeteve dhe personave
të ndryshëm. Nisur nga këto
kontrolle të befasishme, poli-
cia ka shoqëruar në ambien-

tet e komisariatit për veri-
fikime më të imtësishëm
disa automjete si edhe sh-
tetasit, të cilët kanë rezultu-
ar të papajisur me dokumen-
tacione përkatëse për
drejtimin e automjeteve.
Burimet e mësipërme sqaru-
an se shtetasi i arrestuar
është Ydai Hoxhaj, banues
në Vlorë. I riu u kap, pasi
gjatë kontrollit të autom-

jetit iu konstatua disa gr
kanabis sativa. Gjithashtu,
gjatë kontrollit të ushtruar
në banesën (me qira) që pose-
dohet prej tij iu gjet dhe
sekuestrua një pistoletë, një
shumë vlerash monetare
prej 6000 euro, si edhe disa
aparate të ndryshme celu-
larë, që u sekuestruan në
cilësinë e provës materiale së
bashku me automjetin.

DIBËRDIBËRDIBËRDIBËRDIBËR

Një 42-vjeçar, pronar i
një lokali bastesh
sportive është dër-

guar i plagosur rëndë me
armë zjarri në urgjencën e
spitalit rajonal të Peshko-
pisë. Bëhet fjalë për Alban
(Gëzim) Kaloshin nga fshati
Blliçë i Dibrës, i cili është
dërguar në spital me mak-
inën e tij nga dy persona, të
cilët më pas janë larguar me
shpejtësi. Menjëherë bluzat
e bardha i kanë dhënë ndih-
mën e parë 42-vjeçarit, por
ky i fundit ka ndërruar jetë
pas 10 minutash, pasi ishte
qëlluar me një plumb në kra-
haror. Burime zyrtare nga
Drejtoria e Policisë së
Qarkut të Dibrës bënë me
dije se ngjarja ka ndodhur
rreth orës 03:30 të mëngjesit
të djeshëm. Pas sinjalizimit
për vrasjen, blutë kanë ni-
sur hetimet dhe kanë mun-
dur të identifikojnë autorin,
i cili në orët e mbrëmjes ësh-
të vetëdorëzuar në ambien-
tet e policisë. Sipas bluve, i
arrestuari është 37-vjeçari
Viktor Elezi, banues në fsha-
tin Pollazhan. Nga dekla-
rimet paraprake, dyshohet
se ngjarja të ketë ndodhur
aksidentalisht, pasi viktima
me autorin kishin lidhje sho-
qërore. Policia po punon për
zbardhjen dhe dokumen-
timin të vrasjes së viktimës
si dhe identifikimin e per-
sonave të tjerë të përfshirë
në këtë ngjarje. Ndërkaq,
mësohet se Alban Kaloshi
(aktivist i LSI-së) punonte
në Kontrollin Shtetëror të
Automjeteve në Peshkopi
dhe ushtronte aktivitet me
një kazino lojërash fati, por
pa licencë (ka qenë i proced-
uar më parë për moslicen-
cim biznesi). Alban Kaloshi
ka jetuar për disa vite në
Angli, ndërsa prej kohësh

ishte kthyer në Shqipëri.
VRASJAVRASJAVRASJAVRASJAVRASJA

Nga ana tjetër, burime
konfidenciale deklaruan për
"Gazeta Shqiptare" se 42-
vjeçari Kaloshi është
ekzekutuar me armë zjarri
pas një konflikti mes dy
grupesh në qytetin e Pesh-
kopisë. Sipas këtyre buri-
meve, konflikti ka ndodhur

në qendër të qytetit, ndërsa
nuk dihet motivi. Pas pla-
gosjes, dy persona (pohohet
të jenë nga grupi kundërsh-
tar) e kanë transportuar
Alban Kaloshin me makinën
e tij në spital. Ata e kanë
lënë aty të plagosurin duke
dhënë shpirt, ndërsa janë
larguar po me makinën e tij,
të cilën e kanë braktisur në

një rrugicë në periferi të
Peshkopisë. Po këto burime
thanë se mjeti është gjetur
nga policia. Referuar buri-
meve konfidenciale, blutë
kanë marrë në pyetje infer-
mierët që kanë marrë të pla-
gosurin (i cili humbi jetën
pak minuta më pas). Bluzat
e bardha kanë deklaruar se
nuk kanë arritur t'i njihnin

dy të rinjtë që dërguan në
spital 42-vjeçarin, pasi ata
ishin larguar menjëherë.
Pas verifikimeve të pamjeve
filmike të kamerave të sig-
urisë, burimet thanë se poli-
cia ka identifikuar dy per-
sonat që çuan në spital Al-
ban (Gëzim) Kaloshin, por
për arsye hetimore një fakt
i tillë nuk bëhet me dije.

Enver Doçi

Tentoi të vrasë
bashkëfshatarin për

pronën, arrestohe

Luan Taragjini nga fs
hati Grabovë i Gram-

shit ka përfunduar në
pranga, pasi ka tentuar
që të vrasë me çifte bash-
këfshatarin e tij. Ngjar-
ja për të cilën akuzohet
51-vjeçari ka ndodhur dy
ditë më parë. Sipas poli-
cisë, pas kryerjes së he-
timeve ka rezultuar se
60-vjeçari L.T., në orët e
para të mëngjesit të datës
21.09.2017 kishte dalë nga
shtëpia dhe ishte nisur
për të shkuar në Korçë.
Pasi ai ka ecur 10 min në
këmbë, në fshatin Tara-
gjin, dyshohet të jetë qël-
luar me armë gjahu në
pritë nga Luan Taragji-
ni. I plagosuri (ka marrë
një plumb në krahun e
djathtë) është dërguar në
spitalin e Gramshit, ku
ndodhet jashtë rrezikut
për jetën. Policia vijon
punën për zbardhjen dhe
dokumentimin e plotë të
ngjarjes. Materialet i
kaluan Prokurorisë së
Elbasanit për veprime të
mëtejshme për veprat
penale: "Vrasja me
dashje, e mbetur në ten-
tativë", dhe "Prodhimi
dhe mbajtja pa leje e
armëve të gjuetisë dhe
sportive".

KONFLIKTI MES GRUPEVE
Burime konfidenciale deklaruan për "Gazeta
Shqiptare" se 42-vjeçari Kaloshi është ekzekutuar me
armë zjarri pas një konflikti mes dy grupesh në
qytetin e Peshkopisë. Sipas këtyre burimeve, konflikti
ka ndodhur në qendër të qytetit, ndërsa nuk dihet
motivi. Pas plagosjes, dy persona (pohohet të jenë
nga grupi kundërshtar) e kanë transportuar Alban
Kaloshin me makinën e tij në spital.

IDENTIFIKIMI I DY TE RINJVE
Pas verifikimeve të pamjeve filmike të kamerave të
sigurisë, burimet thanë se policia ka identifikuar dy
personat që çuan në spital Alban (Gëzim) Kaloshin, por
për arsye hetimore, një fakt i tillë nuk bëhet me dije. Në
lidhje me dërgimin në spital të viktimës, burimet
konfidenciale sqaruan se ka shumë mundësi që autorët e
krimit nuk kanë dashur ta vrasin atë, por thjesht ta
kërcënojnë, por situata u ka dalë nga duart.

DURRES

Prangoset 39-vjeçari
i dënuar me

10 vjet burg në Itali

Në vijim të punës për
kapjen e shtetasve të

shpallur në kërkim
ndërkombëtar, policia e
Durrësit ka arrestuar një
39-vjeçar. D.Xh., banues në
këtë qytet ishte shpallur
në kërkim nga Zyra Qen-
drore Interpol Tirana,
pasi Gjykata e Apelit në
Bolonja, me vendimin
Nr.460/2013-R, datë 15.02.-
2013 e ka dënuar atë me 10
vite burg për veprat pe-
nale: "Vjedhja" dhe "Falsi-
fikimi i dokumenteve".
Materialet në ngarkim të
39-vjeçarit i kaluan Pro-
kurorisë së Rrethit Gjyqë-
sor Durrës për veprime të
mëtejshme, pasi pritet të
fillojnë procedurat për
ekstradimin e tij në ven-
din fqinj.

Viktima Alban (Gëzim) Kaloshin

Operacioni i policisë në Vlorë

Të gjithë të zgjedhurit e shorteut do të njoftohen deri më 30 shtator 2019

Programi i Lotarisë Amerikane/Arsyet
e skualifikimit, flet avokati Kieran Both
"Kujdes numrin tuaj unik të konfirmimit"

"Personat e
interesuar, që do të

bëhen pjesë e
shorteut duhet të

kenë kujdes të mos
regjistrohen më

shumë se një herë,
pasi Departamenti i

Shtetit përdor
teknologji të

sofistikuar për të
zbuluar hyrjet e
shumëfishta dhe
individët me më

shumë se një hyrje
do të skualifikohen",

shkruan avokati
Kieran Both.

SKUALIFIKIMIIna Allkanjari

Programi i Lotarisë
Amerikane në shumë
vende të botës u jep

përfituesve të drejtën për
emigrim dhe banim të
përhershëm në SHBA. Çdo
vit "Diversity Immigrant Visa
Program" jep viza të përher-
shme për njerëzit, të cilët
përmbushin kërkesat për për-
shtatshmëri. Aplikimi bëhet
falas në faqen zyrtare të de-
partamentit të shtetit ameri-
kan. Aplikantët fillimisht
përzgjidhen përmes shortit,
gjeneruar nga kompjuteri, që
tregojnë se ata posedojnë sh-
kollën e mesme ose ekuiva-
lenten e saj apo dy vjet aktiv-
itet pune të kryer gjatë pesë
viteve të fundit. DV-2019,
është një lotari, e cila pavar-
ësisht plotësimit saktë të for-
mularit të aplikimit, nuk ka
garanci fitimi. Avokati Kie-
ran Both jep të gjitha detajet
për çdo paqartësi që mund të
hasin personat e interesuar
për programin e lotarisë
amerikane.
REGJISTRIMI I
PASAKTË,
SKUALIFIKIMI

Avokati Kieran Both njof-
ton se aplikimet për Lotarinë
Amerikane, DV-2019, duhet
të dorëzohen elektronikisht,
duke filluar që nga mesdita e
datës 3 tetor deri ditën e mar-
të 7 Nëntor 2017. Gjatë peri-
udhës së regjistrimit kandi-
datet do të kenë akses për for-
mularin e aplikimit në
adresën www.dvlottery.
state.gov. Avokati i sugjeron
aplikantëve që mos të presin
deri ditën e fundit, pasi
sistemi mund të pësojë mb-
ingarkesë. Të gjithë apli-
kantët që tentojnë të regjis-
trohen dy herë do të skuali-
fikohen, pavarësisht se kush
e ka paraqitur regjistrimin
për individin. Në njoftimin e
tij avokati thekson se në qoftë
se kërkesa është bërë si du-
het, kandidatit do të marrë
një konfirmim të menjëher-
shëm në internet, ku do të
shohë emrin e tij, ditëlindjen
dhe vendlindjen. Sipas tij,
personat e interesuar për tu
bërë pjesë e shorteut të lo-
tarisë amerikane mund të
skualifikohen nëse nuk dër-
gojnë fotografitë elektroni-
kisht. Fotografitë e
nevojshme që duhet të dërgo-
hen duhet të jenë të aplikan-
tit kryesor, të bashkëshortit
edhe të secilit fëmijë nën
moshën 21 vjeç, duke përf-
shirë këtu edhe fëmijët e
adoptuar. Gjithashtu, ai thek-
son se formularët në letër
nuk pranohen. "Personat e in-
teresuar që do të bëhen pjesë
e shorteut duhet të kenë
kujdes të mos regjistrohen
më shumë se një herë, pasi
Departamenti i Shtetit për-
dor teknologji të sofistikuar
për të zbuluar hyrjet e
shumëfishta dhe individët
me më shumë se një hyrje do
të skualifikohen", shkruan
avokati Kieran Both. Sipas
tij, Departamenti Amerikan
i Shtetit nuk do të pranojë for-
mularë të pa kompletuar, du-
het që plotësimi i të dhënave
të bëhet i plotë që kandidati
të behet pjesë e programit.
Më tej thekson se kandidatët

përdoret është në formatin
PDF, pasi ky është version i
vetëm zyrtar. Përkthimet
jozyrtare në gjuhë të tjera do
të shtohen në faqen e inter-
netit të Departamentit të
Shtetit, pasi të bëhen të dis-
ponueshme. Gjithashtu, ka
një video në dispozicion për
prezantimin e procesit të Lo-
tarisë Amerikane hap pas
hapi", njofton avokati. Am-
basada Amerikane i udhëzon
aplikantët që të plotësojnë
formularin e lotarisë, pa
përzierjen e një "konsulenti",
"agjent të vizës" ose një asis-
tent tjetër që ofron për të
ndihmuar dhe nëse dikush i
ofron ndihmë kandidatit të
interesuar për plotësimin e
formularit, ky i fundit duhet
të jetë i pranishëm gjatë për-
gatitjes. Both shkruan se
prezenca e kandidatit është
e rëndësishme gjatë aplikim-
it që përgjigjet të jenë të sak-
ta dhe që të mund të marrë
letrën e konfirmimit dhe
numrin unik. Numri që ofro-
het pas konfirmimit i jep
mundësim aplikuesit që të
përdorë sistemin online ku
do të informohen për sta-
tusin. "Kini kujdes printoni
konfirmimi me të dhënat tu-
aja dhe nëse dikush ofron për
ta mbajtur këtë informacion
për ju, duhet të kërkoni kod-
in që të mund të keni akses
në llogarinë e postës elek-
tronike të shënuar në hyrjen
tuaj E-DV", shkruan avokati
Kieran Both.
PËRZGJEDHJA

Avokati bën të ditur se
duke filluar nga 1 maj 2018
aplikantët do të jenë në
gjendje të kontrollojnë sta-

tusin e aplikimit në
dvlottery.state.gov duke
klikuar mbi Entrant Status
Check dhe duke futur num-
rin e tyre unik të konfirmim-
it dhe informacionin per-
sonal. Gjithashtu, kjo është
adresa që duhet të përdorin
për të kontrolluar nëse janë
përzgjedhur për DV-2019 dhe
për të parë datën e interv-

istës për vizë emigrimi. Kjo
është e vetmja mënyrë in-
formimi për ndjekjen e pro-
cesit në vazhdueshmëri, pasi
qeveria e SHBA nuk do të
japë informim drejtpërsë-
drejti. Ai thekson se aplikan-
ti duhet të japë emrin, gjin-
inë, datën e lindjes, vendin
e lindjes, vendin ku jetoni,
adresën postare, adresën e e-
mailit dhe fotografitë të mar-
ra brenda gjashtë muajve të
fundit, të kandidatit kryesor,
bashkëshortit dhe të gjithë
fëmijëve. Both bën me dije se
aplikimi për vizë mund të
refuzohet nëse fotografitë
janë manipuluar ose nuk
plotësohen specifikimet.
"Ju, gjithashtu, duhet të
shënoni nivelin tuaj më të
lartë të arsimit, statusin ak-
tual martesor dhe numrin e
fëmijëve të pamartuar nën
moshën 21 vjeç. Të gjithë
fëmijët duhet të regjistro-
hen pavarësisht nëse ata je-
tojnë me ju ose që duan të
vijnë e bashkohen me ju,
nëpërmjet emigrimit në Sh-
tetet e Bashkuara, moslisti-
mi i të gjithë fëmijëve që
kanë të drejtë të bashkohen
me ju, do të rezultojë në re-
fuzimin e aplikantit kryesor
dhe refuzimin e të gjitha
kërkesave për vizë në kohën
e intervistës për vizë",
shprehet Both. Departamen-
ti i Shtetit Amerikan do të
bëjë përzgjedhje të rastit nga
kompjuteri për individët që
do të kualifikohen. Gjithash-
tu, të gjithë pjesëmarrësit e
DV-2019 duhet të klikojnë në
Entrant Status Check duke
përdorur numrin unik për të
parë nëse janë zgjedhur në

programin e DV. Kontrolli i
statusit do të jetë në dispozi-
cion në faqen e web të E-DV
në dvlottery.state.gov duke
filluar nga 1 maji 2018, deri
më 30 shtator 2019. Avokati
njofton se në qoftë se apli-
kanti është përzgjedhur, do
të marrë udhëzime të mëte-
jshme, duke përfshirë infor-
macionin në lidhje me tari-
fat e emigrimit në Shtetet e
Bashkuara. Entrant Status
Check do të jetë i vetmi mjet
me të cilin Departamenti i
Shtetit njofton përzgjedhësit
e aplikantëve për
llotarine,DV-2019. Both
sqaron se Ambasadat dhe
konsullatat e SHBA nuk do
të ofrojnë ndonjë listë të të
zgjedhurve, ndaj aplikantët
duhet që të shikojnë En-
trant Status Check, përmes
të cilit do të marrin njoftim
për statusin e tyre. "Online
Immigrant Visa dhe zyrtari
konsullor, do t'ju bëjë pyetje
për të parë ligjshmërinë tuaj
për të emigruar në SHBA. Të
gjithë të zgjedhurit, duke
përfshirë anëtarët e familjes,
duhet të njoftohen deri më
30 shtator 2019. Në asnjë rre-
thanë, Departamenti i Sh-
tetit nuk mund të miratojë
rregullime pas kësaj date, as
edhe për anëtarët e familjes
për t'u bashkuar me aplikan-
tin kryesor në Shtetet e
Bashkuara", shkruan avoka-
ti Kieran Both.

"Versioni anglisht i
udhëzimeve të

Programit DV-2019
që duhet të përdoret
është në formatin

PDF, pasi ky është
version i vetëm

zyrtar. Përkthimet
jozyrtare në gjuhë të
tjera do të shtohen

në faqen e internetit
të Departamentit të

Shtetit, pasi të
bëhen të

disponueshme.
Gjithashtu, ka një

video në dispozicion
për prezantimin e

procesit të Lotarisë
Amerikane hap pas

hapi", njofton
avokati.

UDHËZIMI

TË DHËNAT PËR
REGJISTRIM

• EMRI I PLOTË
• DATA E LINDJES
• GJINIA
• QYTETI I LINDJES
• SHTETI I LINDJES
• SHTETI I KUALIFIKUE
• FOTOGRAFIAE

REGJISTRIMIT
• ADRESA E POSTËS
• NUMRI I TELEFONIT
• ADRESA E POSTËS

ELEKTRONIKE (EMAIL)
• NIVELI MË I LARTË I

EDUKIMIT
• STATUSI MARTESOR
• NUMRI I FËMIJËVE
• INFORMACIONI MBI

BASHKËSHORTIN(EN)
• INFORMACIONI MBI

FËMIJËT
Avokati Kieran Both

thekson se
Departamenti

Amerikan i Shtetit
nuk do të pranojë
formularë të pa

kompletuar, duhet që
plotësimi i të dhënave

të bëhet i plotë që
kandidati të behet

pjesë e programit. Më
tej thekson se

kandidatët nuk do të
tarifohen për
dorëzimin e
formularit të

aplikimit, por që të
mos hasin probleme
me sistemin DV në

internet duhet të
përdorin një brouser
të ri kur të dorëzojnë

aplikimin.

APLIKIMI FALAS

nuk do të tarifohen për dorë-
zimin e formularit të ap-
likimit, por që mos të hasin
probleme me sistemin DV në
internet duhet të përdorin
një brouser të ri kur të dorë-
zojnë aplikimin. "Versioni an-
glisht i udhëzimeve të Pro-
gramit DV-2019 që duhet të

Ambasada Amerikane në Tiranë

Martesë, divorc e zbor nën
bekimin e partisë!

"Kam një pyetje", jeta në diktaturë në 20 tablo informuese
Fatmira Nikolli

thella të përcaktuara nga regjimi.
Qyteti a fshati ku banonin sh-
qiptarët ishte burgu i parë, në të
cilin ishin të vëzhguar 24 orë.
Largimi dhe ndryshimi i vendban-
imit nuk ishte i lirë, ai realizohej
vetëm me pëlqimin e autoriteteve.
Lëvizjet për një kohë të gjatë nga
vendbanimi për arsye të ndryshme
familjare, si dhe vizitat që prisnin
në banesë shkruheshin te Libri i
Shtëpisë, i cili kontrollohej nga
policia.

Si blihej shtëpia? Shteti ishte
pronari i të gjitha apartamenteve.
3 milionë shqiptarë nuk jetonin në
banesën e tyre, shteti ua jepte dhe
ua merrte sipas nevojave të tij.
Regjimi krijoi qytete artificiale me
pallate në fshatrat e zonat më të
thella të vendit për të unifikuar
mënyrën e jetesës. Banesat ishin
të populluara dhe ndodhte të je-
tonin 3 kurora e deri në 8 persona
në një apartament.
TELEVIZORI

Kushtonte deri në 15 a 20 herë
rrogën mujore. Televizori bardhezi
kushtonte 45 mijë lekë dhe ai me
ngjyra 60 mijë. TVSH ishte i vet-

mi kanal në Shqipëri dhe transme-
tonte 4.5 orë në ditë nga viti 1966.
Për marrjen e tyre duhej autoriz-
im nga autoritetet partiake të rre-
thit ku banoje. Ata modifiko-
heshin me zhurmues për të ndalu-
ar çdo kanal tjetër me përjashtim
të TVSH. Ata që shihnin kanale të
huaja modifikonin e mbanin fshe-
hurazi antenën në kushtet e sh-
tëpisë. Nuk mungonin as pankar-
tat  ku shkruhej se qëllimi i
televizionin borgjezo-revizionist
është të degjenerojë masat.

Biografia ishte kushti kryesor
për kurorëzimin e dashurisë së
dy të rinjve. Njolla në biografi
ishte kur njëri nga partnerët
kishte një familjar të dënuar
politik. Individët, që refuzonin
divorcin e sugjeruar nga partia,
nuk gëzonin të drejta të barabar-
ta dhe mund të refuzoheshin në
shoqëri. Prindërit e të divor-
cuarve publikisht qortoheshin
se nuk ia kishin dalë te eduko-
nin fëmijët me mësimet e partisë.
Një çift  nuk mund të ndahej
nëse nuk pranohej nga kolektivi
i punës, këshilli i lagjes, komite-

ti i rinisë, bashkimet profesion-
ale, Komiteti i partisë e organi-
zata e gruas.
ARGËTIMI? NË ZBOR!

Pyetjes se si argëtoheshin të
rinjtë, Instituti i Studimeve Poli-
tike, i përgjigjet "me zbor". Në një
nga tabelat e prezantuara, vihet re
se "pjesa më e madhe e asaj që sot
quhet argëtim, përbënin sjellje të
pahijshme dhe shfaqje të huaja
për sistemin komunist. Argëtimet
duhet të mbikëqyreshin dhe orga-
nizoheshin nga strukturat par-
tiake, si mekanizëm për të kontrol-
luar jetën shoqërore. "Ndalohej"
kafja, restoranti, alkooli, udhë-
timet jashtë vendit, dashuria e
kokteili.

Mes argëtimeve të lejuara, për-
menden: paradat dhe parakalimet
në nder të partisë, puna vullne-
tare, ekskursionet te "Shtëpia e
Partisë" e në uzina ose leximi i ve-
prave të partisë.

Ndërsa për udhëheqësit ndër-
toheshin vila, komplekse e shtëpi
pushimi, vetëm një pjesë e punë-
torëve arrinin të siguronin fletë
kampi. Për familjet pushimet ish-

Si visheshin? Si argëtohej rin
ia? Si zgjidhej vendbanimi?
Si votohej? A ndiqej moda?

A kishte protesta qytetare? Si
martoheshin? Si blihej televizori?
Çfarë ishte "Blloku"? Çfarë ishte
organizata e partisë? Çfarë ishte
"njolla në biografi"? Si bliheshin
rrobat?

Shteti dhe shoqëria shqiptare
1945-1990 ishte tema e takimit të
djeshëm, mbajtur me të rinjtë nga
Instituti i Studimeve Politike falë
një projekti mbështetur nga Min-
istria e Kulturës. "Kam një pyetje",
zhvillohet përmes një ekspozite të
përhershme të quajtur "Muzeu
Online" ku informohet dhe
parashikohen përgjigjet e çdo lloj
pyetjeje në lidhje me funksion-
imin e sistemit diktatorial në të
gjithë veprimtarinë jetësore.
Përmban 20 tablo, të cilat infor-
mojnë brezin e ri dhe japin detaje
mbi 100 pyetje për të kaluarën
shqiptare në zhvillimin e jetës nga
fryma e ideologjisë komuniste. Ek-
spozita do të hapet në tri univer-
sitete dhe pesë shkolla të mesme
në kryeqytet.

Afrim Krasniqi tha se gjatë
pranverës 2017 Instituti i Studi-
meve Politike organizoi një py-
etësor me të rinj të disa prej
gjimnazeve kryesore në Tiranë.
Pjesë e tij ishin testimi i njohu-
rive mbi të kaluarën dhe 100 py-
etje pa përgjigje të tyre lidhur me
aspekte të ndryshme të organiz-
imit politik, shtetëror, dhe të
funksionimit të shoqërisë e jetës
shqiptare gjatë 1945-1990. Në
funksion të tyre stafi i projektit
muzeuimemories.info ndërtoi një
broshurë me disa nga pyetjet dhe
përgjigjet kryesore, - projekt që
do të vijojë të pasurohet edhe në
të ardhmen. Projekti gjeti mbësh-
tetjen e Ministrisë së Kulturës
dhe sot u prezantua në Tiranë nga
stafi realizues i ISP. Të dhënat e
tij do tu vihen në dispozicion të
rinjve të interesuar dhe janë pub-
likuar. "Qëllimi ynë është dialogu
mbi të kaluarën, memoria his-
torike dhe nevoja që shoqëria sh-
qiptare të njohë me realizëm atë
në mënyrë që më pas të gjej forcë
e kurajë për të reflektuar në
ndërgjegje dhe në formim kultur-
or. Në këtë nismë të nisur dy vite
dhe dedikuar kryesisht të rinjve
që kanë lindur pas vitit 1990, ISP
ka gjetur mbështetjen nga MK,
OSBE, Ambasada e Gjermanisë
dhe institucione të tjera aktive në
çështjet e memories mbi të kalu-
arën", thotë Krasniqi.
VENDBANIMI

Ishte partia që e caktonte vend-
banimin dhe vendin e punës. In-
dividëve nuk u lejohej të kundër-
shtonin qytetin, fshatin apo ven-
din e punës që u ishte caktuar. Mbi
10% e popullsisë u internua duke
u dërguar forcërisht në zonat e

"UET PRESS"

"SI E BËRI RAMA
REFORMIZMIN
ELEKTORAL",

HENRI ÇILI
PROMOVON
LIBRIN E RI

Përfaqësues i mendimit
liberal, i cili karakterizo-

het nga hapje ndaj vlerave të
reja, eksperiencave, guximit
për ndryshime, të mirëqenies
jo vetëm të grupimit të vet,
por edhe të tjetrit, dr. Henri
Çili sjell një kërkim të ri so-
cial-politik kundrejt kontek-
steve, forcave, historisë së
tyre dhe tendencave të rior-
ganizimit, në përmbledhjen e
shkrimeve me titull "Vonesa
shqiptare", në të cilin
përpiqet ta kthejë të kuptuar-
it e tij në një perspektivë ori-
entuese më të mirë për të
gjithë. "Vonesa shqiptare"
nuk është as antropologjike,
as hyjnore, as mistike, është
thjesht mungesa në ven-
dosjen e tregut. Ky është
shqetësimi aktual për botues-
in, por në zanafillë gazetarin,
Henri Çili pse në çdo element
të shoqërisë sonë në politikë,
ekonomi, arsim, shëndetësi
etj., mungon tregu. Ky është
në thelb shkaku që e nxiti në
reflektimet e tij  për të
hedhur në qarkullim librin
"Vonesa shqiptare", botim i
Institutit "Pashko", të promo-
vuar dje në mjediset e UET,
me prezencë të mjaft intelek-
tualëve, akademikë, gazetarë,
publicistë, shkrimtarë, peda-
gogë... Një ese e shkurtër
plus 10 artikuj, polemika dhe
ndërhyrje publike të cilat
vërtiten përreth reformizmit,
populizmit, liberalizmit, që
Çili ka mbajtur në mjedise të
ndryshme mediatike.  Në
këtë libër, Henri Çili sjell
një kërkim të ri social-poli-
tik kundrejt konteksteve,
forcave, historisë së tyre dhe
tendencave të riorganizimit,
në përmbledhjen e shkri-
meve me titull "Vonesa sh-
qiptare", në të cilin përpiqet
ta kthejë të kuptuarit e tij në
një perspektivë orientuese
më të mirë për të gjithë.

in sa argëtuese edhe të mundim-
shme pasi për 15 ditë pushime ajo
merrte gjithçka me vete. Në zonat
rurale fëmijët i kalonin pushimet
duke punuar në bujqësi.

Shqiptarët punon 6 ditë në javë,
ndërsa të dielën bënin punë vull-
netare. Pas vitit 1985, e diela qu-
hej Dita e Enverit.
ZBORI

"Gjithë populli ushtar". Zbor
quhej stërvitja vjetore ushtarake
e detyruar për të gjithë popullin.
Pjesëmarrja në të ishte me
detyrim. Të gjithë visheshin me
uniforma për të mësuar teknikat
e luftës në rast se vendi sulmohej
nga imperialistët amerikanë dhe
social-imperialistët sovjetike.

Shkrimtarët të ndaluar kanë
qenë disa.

Mozzik ndahet nga e dashura
Çifti fshin fotot nga rrjetet sociale
Reperi i njohur Mozzik dhe e dashura e tij Loreda i kanë dhënë fund

lidhjes së tyre. Lajmi u mësua pasi dyshja i ka fshirë të gjitha fotot
që kanë pasur së bashku në rrjetet sociale. Ende nuk dimë se cila ka
qenë arsyeja që ka shtyrë çiftin të marrë një vendim të tillë. Ndryshe
çifti para pak muajsh bëri publike lidhjen duke bërë madje edhe
dedikime dashurie shumë shpesh në rrjetet sociale.

Shkëndije Mujaj i
nxjerr të gjitha në Rugovë
Këngëtarja, transparente për ndjekësit

Ajo është një ndër këngëtaret që provokon shumë fansat me foto tejet të
nxehta. Bëhet fjalë për këngëtaren me format bombastike, Shkëndije
Mujaj. Shkëndija ka kohë që nuk ka sjellë ndonjë projekt të ri për fansat

e saj, megjithatë ajo është shumë aktive në rrjetet sociale. Shkëndija ditë më
parë ka realizuar një fotosesion ku vjen më seksi se kurrë më parë. Ajo këtë
set fotografik e ka realizuar në Bjeshkët e Rugovës. E veshur vetëm me të
brendshme transparente, Shkëndija ka pozuar mbi një motoçikletë. Kjo nuk
është hera e parë që ajo provokon, Shkëndijën shumë herë e kemi parë
pothuajse tërësisht lakuriq.

Fotot e çiftit nga destinacioni egzotik
Pas dasmës madhështore që realizuan Xhensila dhe Besi ata ikën

për pushime të muajit të mjaltit në ishujt Maldives. Javën e shkuar
folëm rreth këtyre pushimeve luksoze që çifti po kalonte në ishullin
egzotik. Por duket se dyshja e njohur e ekranit nuk e ka lënë me aq,
duke vijuar pushimet e tyre përrallore.  Pas ishujve Maldives ata po
vazhdojnë tani pjesën e dytë të pushimit të muajit të mjaltit në Dubai.
Të dy kanë postuar foto nga udhëtimet që janë duke zhvilluar pas
dasmës që realizuan në 1 shtator.

Xhensila dhe Besi pas Maldives
vijojnë pushimet në Dubai

Nora na e sjell vjeshtën
ndryshe, duket “HOT”

PROVOKON

SHKURTE GASHI
shtatzënë?

Ilda Bejleri, poza tejet seksi
Ilda Bejleri lë pa fjalë me fotot e fundit. Bukuroshja, ka

postuar në llogarinë e saj në “Instagram” një set me foto ku
shfaqet tejet sensuale. Ajo ka joshur duke dalë me të
brendshme në ngjyrë të zezë, të cilat duket sikur do t’i
largojë. Fillimi i sezonit e ka nxehur mjaft Ildën, e cila ka
mrekulluar me format e sa. Ndryshe Ilda konsiderohet një prej
femrave më seksi shqiptare.

Ja çfarë thotë këngëtarja

Këngëtarja e mirënjohur kosovare, Shkurte
Gashi rrallë flitet për jetën e saj private. Ajo
është kujdesur që këtë anë ta mbajë larg
syrit të medias, megjithëse jo gjithmonë ja ka
dalë me sukses. Pak kohë më parë u fol për
një lidhje të Shkurtes, e cila për disa kohë as
nuk e pohoi e as nuk u mohoi. Por, duket se
këngëtarja është mërzitur nga fjalët që kanë
qarkulluar për të dhe reagimi ka qenë i
menjëhershëm në rrjetin social “Instagram”.
“Hajde rren hajde” ka shkruar Shkurtja.
Këngëtarja ka pasur një axhendë të ngjeshur me mbrëmje e koncerte.

Këngëtarja, Nora Istrefi shquhet për linjat seksi, por edhe për stilin e
veçantë që ka. Në foton e fundit që ka postuar në rrjetin social

“Instagram”, përpos kohës që është ftohur, Nora tregon se ka ardhur
vjeshta.”Hola september” shkruan Nora përbri kësaj fotoje ku vjen shumë
bukur dhe e veshur me elegancë. Aktualisht bukuroshja është duke
shijuar suksesin e këngës së saj të fundit “Gabime” publikuar një muaj
më parë.

Rrëfehet moderatorja: Incidentet që nuk duken përpara kamerave

NEVINA SHTYLLA:
Ndryshimet që do të sjell në ekran dhe
marrëdhënia me Floriana Garon

“Si u bëra pjesë e ‘Jo Vetëm Modë’”

Pamela Aliaj

Nevina Shtylla ësh
të bukuroshja, e
cila do të jetë edhe

imazhi i ri i emisionit të
artit në TV “Klan”, “Jo
vetëm modë”. Lajmi ka
ardhur para disa javësh,
kur moderatorja edhe
vetë ideatorja e tij, Flori-
ana Garo, ka vendosur të
largohet nga Shqipëria
dhe nga ekrani. Bukuro-
shja Shtylla në një interv-
istë për “Bluetooth” të
“Gazeta Shqiptare” ka
folur për surprizat e reja
që pritet të shohim në “Jo
Vetëm Modë”, se si erdhi
propozimi dhe pritsh-
mëritë e saj për këtë emi-
sion. Gjithashtu, Nevina
ka folur edhe për mar-
rëdhënien me pjesëtarët
e tjerë të këtij televizioni,
për pasionet dhe për të
ardhmen jashtë televiz-
ionit.

Ju jeni një nga miset
shqiptare, e cila ka
zgjedhur rrugën e
televizionit si karrierë.
Përse zgjodhët këtë
rrugë?

Më tërhoqi ekrani dhe
mundësia për të dhënë
pak nga vetja në ekran,
pse jo për të qenë një
shembull apo influencë
pozitive tek shikuesit.
Puna në televizion është
pak art, pak letërsi,
teknologji, biznes e kësh-
tu me radhë. Ka pak nga
të gjitha.

Keni marrë pjesë
këtë vit në maratonën
e këngës. Si ishte si
eksperiencë? Do ta

bënit sërish?
Ishte një eksperiencë

fantastike. Më njohu me
shumë individë të talen-
tuar, profesionistë dhe
bëra miq të rinj shumë të
dashur. Do të doja ta
përsërisja pa diskutim.
Më ka dhuruar shumë
energji dhe pozitivitet.

Si i keni pasur mar-
rëdhëniet me Klea
Huten gjatë mara-
tonës?

Shumë të mira.
Ka pasur ndonjë in-

cident që u ka shpëtu-
ar kamerave?

Ka pasur shumë situ-
ata, të cilat mund të na
kenë vënë në siklet në
momentin kur kanë
ndodhur, një vonesë, një
pengim etj. Por mbeten
kujtime shumë komike
kur i mendon tani që ka
kaluar pak kohë.

Së fundmi jeni
zgjedhur për të drejtu-
ar programin “Jo
vetëm modë” në TV
“Klan”. Si erdhi propo-
zimi?

Ishte një propozim i
bërë nga drejtuesit e TV
“Klan”, që e pranova me
shumë kënaqësi. Ishte
një format i njohur për
mua, por këtë sezon i
kemi bërë disa ndry-
shime interesante, të cilat
publiku i ka pritur mirë.
Por do kemi të tjera të reja
për të zbuluar në javët
dhe muajt në vazhdim.

A keni pasur kon-
takte me Floriana Ga-
ron?

Deri tani jo.
A do të sillni ndonjë

risi në emisionin e TV
“Klan”?

Si thash edhe më parë,
ky sezon i ri vjen më
shumë ndryshime në
JVM, të cilat po i zbulojmë
gradualisht.

A keni pasur të tjerë
konkurrentë për të

drejtuar emisionin?
Nuk janë bërë audi-

cione. Ishte një propozim
direkt.

Me kë i ke mar-
rëdhëniet më të
ngushta në TV “Klan”?

Janë disa persona në
fakt, pa dashur të për-
mend emra konkretë.
Mbeten shumë të afërt
personat me të cilët
bashkëpunova gjatë “Ma-
ratonës” e sigurisht njo-
hjet e reja në këtë sezon
të ri po shndërrohen
gradualisht në miqësi
shumë të mira.

Me Vera Grabockën
do të doje të punoje?
Si i ke marrëdhëniet
me të?

Me Verën nuk jam
takuar shpesh. Padyshim
që do të doja të punoja
me të, do të mund të
mësoja shumë prej saj.

Përveç këtij propoz-
imi, kanë ardhur të
tjerë në formatet e TV-
ve për këtë vjeshtë?
Cilat kanë qenë?

Kanë qenë disa propo-

zimet që kam marrë e
kam diskutuar, por gjer-
sa sot jam këtu ku jam,
nënkuptohet që kam
zgjedhur me të mirën për
veten dhe nuk besoj se
vlen të përmenden deta-
je të tjera.

Përveç TV, cilat janë
pasionet më të mëdha
të Nevinës? Ku e sheh
veten në të ardhmen?

Shpresoj të vazhdoj ta
shoh në TV për një kohë
të gjatë. Për këtë po punoj
e këtë synoj të arrij. Sa
për pasionet, janë disa.
Mund të përmend lex-
imin, pikturën e mbi të
gjitha udhëtimet.

Keni qenë diskretë
lidhur me jetën tuaj. A
është dikush i rëndë-
sishëm në jetën e
Nevinës?

Janë shumë njerëz të
rëndësishëm në jetën
time. Kjo më ndihmon të
bëj përpara, të largoj
mërzinë e streset  e
përditshme. Duke e di-
tur që në jetën time ka
njerëz të mirë e të bukur
shpir tër isht  mbi  të
gjitha.

Disa muaj pasi është përfolur divorci mes Albi Na
kos dhe Klaudia Pepës, dy protagonistët kanë
reaguar vetë.  Albi Nako i ftuar në emisionin “Ru-

dina” ka folur për herë të parë në lidhje me divorcin nga
balerina Klaudia Pepa. Gjatë një inserti të transmetuar
Albi u përlot duke parë disa nga momentet më të bukura
me ish- partneren e tij, pasi siç e theksoi edhe ai vetë,
nuk ishte i përgatitur për të folur mbi këtë temë. I pyetur
nga Rudina për mënyrën se si Albi e ka përballuar divor-
cin në momentin e parë, ai u shpreh se ka qenë një
periudhë e gjatë që çifti ka
menduar për ndarjen, nuk ish-
te vendim i nxituar. Madje, Albi
theksoi se Klaudia i ka kërkuar
atij të shtonin familjen e tyre
duke sjellë në jetë një fëmijë,
por ai duke menduar për kar-
rierën e saj, nuk ka pranuar.
Duke i shkuar më tej kësaj his-
torie, “Bluetooth” ka mësuar
se në fakt problemet e çiftit
kanë nisur rreth një vit e
gjysmë më parë. Me aq sa
kemi mundur të mësojmë
është se distanca ka qenë një
nga shkaktaret e ftohjes së marrëdhënies së tyre. Çifti
prej kohësh kishin menduar ndarjen, duke qenë se Klau-
dia kishte vendosur që të zhvillonte karrierën e saj në
Itali, ndërsa Albi po vijonte me punën e tij në Shqipëri.
Por duket se për hir të dashurisë që ndjenin për njëri-
tjetrin, dyshja ka ritentuar edhe njëherë të që vijojnë lidhjen
disavjeçare, duke “luftuar” edhe me distancën. Pas
thashethemeve në atë kohë për një ndarje mes tyre,
dyshja e konfirmoi ribashkimin me një puthje të nxehtë
‘live’ në emisionin “Dance with me”, shtatorin e shkuar.
Por, duket se edhe ky pajtim nuk zgjati shumë, pasi dy-
shja e njohur e balerinëve vendosi t’i japë fund. “Për mua
nuk ka rëndësi çfarë humbasim, për mua është e rëndë-
sishme personit në jetën tonë t’i lëmë mirënjohjen dhe
kujtimin e mirë gjithmonë. Për mua kjo është thelbë-
sore. Është gjë e mirë që ne ruajmë kontaktet, shkëm-
bejmë mesazhe dhe komente të mira. Pse kur dy njerëz
nuk janë më bashkë, gjithmonë ndodh në Shqipëri që të
kthehet gjithçka në formë urrejtje, sepse unë kam lexu-
ar portalet dhe komentet dhe ndarja bëhet në dy kampe,
ku një pjesë akuzon Klaudian dhe një pjesë më akuzon
mua. Pse duhet të ndodhë kështu? Gjithë ato vite bash-
këjetesë si çift, bashkëjetesë artistike, i kemi dhënë shpir-
tin njëri-tjetrit në të gjitha dimensionet e saj për një arsye

KOREOGRAFI: KLAUDIA DONTE FËMIJË. BALERINA: TË DUA SI VËLLA

Prapaskenat e ndarjes së
Klaudia Pepës dhe Albi Nakos

Krisja e çiftit nisi dy vjet më parë, motra zbulon detajet e divorcit
të caktuar që janë personale ne nuk jemi më bashkë,
sepse nuk jemi, por kurrë nuk i dihet seç ndodh. Klaudia
ka qenë është dhe do të mbetet në zemrën time. Shumë
njerëz akuzuan Klaudian karrieriste, mendove për karri-
erën, por unë as që kisha ndërmend t’u përgjigjesha
njerëzve. Pas ‘Amici’, Klaudia ka kërkuar të bëjë fëmijë
me mua, por kam qenë unë ai që duke menduar për
karrierën e Klaudias, për gjithë atë rrugëtim të saj, për të
mos e penalizuar dhe për efektin e saj si artiste, si moshë
dhe si gjithçka të mos pranoja. E vërteta më e madhe

bashkë”, përfundoi Albi. Reagime pati në rrjetet sociale
edhe komenti i Klaudias, që e quajti vëlla Albin në me-
sazhin e saj.

Klaudia Pepa ditën e sotme ka publikuar videon e saj të
re të baletit, që na rikujtoi edhe një herë talentin dhe en-
ergjinë e saj. Pak ditë më parë mori pjesë në Festivalin e
Filmit të Venecias, ku shkëlqeu mbi tapetin e kuq. Asgjë
tjetër nuk u interesonte më komentuesve, që te videoja e
baletit të Klaudias, ta bombardonin me komente negative.
Njëri pas tjetrit ata kanë përsëritur idenë që Klaudia çdo gjë

e arriti nga Albi dhe tani që
u bë e njohur në Itali, e la
atë dhe madje e quan
edhe vëlla, sepse sipas
analizës së komen-
tuesve, mes tyre nuk ka
pasur kurrë dashuri.
Motra e Klaudias dhe e
ëma janë munduar të
kthejnë përgjigje në ko-
mentet që janë bërë në
videon e balerinës, por
që as merren fare me
baletin, por vetëm me
fjalët dhe jetën e saj. “Në

një martesë të shëndetshme, burri ose gruaja nuk janë
vetëm dy qenie që dashurohen si të tillë. Dashuria është
akoma më e pastër kur njeriun që ke përkrah, e quan
në radhë të parë shok, vëlla e më pas burrë. Sepse të
arrish të krijosh një marrëdhënie të tillë me personin e
zemrës, atëherë gjithçka shkon mirë dhe sidomos në
rast divorci, gjërat ndahen me mirëkuptim dhe mar-
rëdhënia vazhdon e paqtë. Por nuk do jenë të gjithë
me horizont të hapur e njerëz të thellë që të mos i
marrin ato çka thuhen aq shabllon, e sidomos t’i sjellin
gjërat siç duan vetë. Sepse nuk do dimë të bëjmë dal-
limin mes njerëzve, karaktereve, kulturës ose niveleve.
Ju nuk ka çfarë ju duhet si e quan ajo Albin, tashmë që
nuk janë më bashkë. Nuk besoj se duhej ta quante
‘ish-bashkëshorti’, pasi atë marrëdhënie të afërt mbajnë.
Ka mbaruar dashuria si burrë dhe grua dhe ka mbetur
si shokë apo vëlla. Me vjen keq që jeni kaq të cekët. Po
të kishit aq mend sa thoni e bëni, nuk do flisnit kaq
rendë e pa respekt. Sepse një njeri i mençur, nëse ka
një pakënaqësi që i ka vrarë veshin apo një këshillë, e
thotë në mënyrë të kulturuar e jo duke përdorur fjalë të
tipit ‘legene, tr’, ‘fytyrë e deformuar’, e sidomos kur fy-
tyrat tuaja janë më keq se vetë e keqja. Njerëz të ulët e
pa kulturë!”, shkruan nëna e saj, Pamela Pepa.

është e vërtetë ajo që dimë vetëm unë dhe ajo. Jemi
munduar ta kalojmë me sportivitet dhe kjo ka ndodhur
në mënyrë graduale, nuk është se ka ardhur përnjëherë.
Ne kishim kohë që e diskutonim, por e rëndësishme
është mirënjohja dhe kujtimi i mirë. Ne kemi kontakt
për gjithçka dhe asnjë arsye nuk ka për të na ndarë

Arian Çani me Edi Ramën
Pas kaq vitesh më në fund Arian Çani dhe Edi Rama mundën të ishin

së bashku në studion e “Zonë e lirë”. Debatet mes tyre kanë filluar që
nga koha kur Edi Rama ishte kryetar i bashkisë Tiranë, sa i përket pa-
kënaqësive të Çanit ndaj punës së bërë nga institucioni dhe personalisht
kryetari i tij. Çani, thuajse çdo emision të së premtes kishte për të thënë
diçka kundër Ramës. Jo në pak situata ai preferonte të përdorte humor,
duke vazhduar të tregonte se ishte i “zhgënjyer” me qeverisjen e atij, që
pas një kohe të gjatë në bashki do ulej në karrigen e kryeministrit të ven-
dit. Qe një kohë relativisht e gjatë që Edi Rama nuk shkonte te emisioni i
Arian Çanit. Me përfundim të fushatës në qershor, kryeministri ishte i
hapur për çdo studio televizive. Ky moment do shënonte dhe rikthimin e
kryeministrit Rama te “Zonë e lirë” pas një pauze të gjatë dhe bëri bujë
mesomuajin e qershorit.

Aulona dhe Fatma me Rovena Stefën
Një nga sherret më të bujshme në showbizin shqiptar dhe që mbahet

mend është ai mes këngëtares Rovena Stefa dhe gazetareve Aulo-
na Musta e Fatma Halixhiu. Dyshja në fjalë, njëherësh edhe drejtueset e
emisionit “Thumb”, kishin thumbuar dikur keq Rovenën, lidhur me klipin e
këngës së saj “Malli”. Rovena aso kohe kishte publikuar një klip mjaft
erotik, por i cili pati probleme me transmetimin e tij në “YouTube”, gjë që u
komentua keq nga Aulona dhe Fatma në emisionin e tyre. Gjithçka kish-
te përfunduar me një padi nga Rovena, ndërsa më pas edhe një përballje
televizive në “Zonë e Lirë”. U përfol se treshja pati edhe një përballje tjetër
në ambientet e televizionit “Tv Klan”. Këngëtarja Stefa pohoi se ka pasur
një debat rastësor, por që nuk ka dashur të komentojë shumë mbi të.
“Ishte një debat që ndodhi papritur, por që nuk do doja të komentoja shumë
mbi të”, ka thënë Rovena Stefa. Ndërkohë, bëhet me dije se këngëtarja
do jetë e ftuar te emisioni i dy gazetareve të njohura. Hatërmbetjet mesa
duket janë hedhur pas.

Alketa Vejsiu me Fjori Dardhën
Moderatorja e njohur Fjori Dardha njihet për natyrën e saj kritike dhe jo

rrallë herë është ndeshur me figura publike. Një rast i tillë ka qenë
edhe ai mes Fjorit dhe Alketa Vejsiut, ku Fjori kritikonte dhe ironizonte
Alketën se fjalën “super” e përdorte më shumë se ç’duhej në spektaklet e
saj. Në një prej performancave të Fjorit në “Dance with me”, Alketa nuk
ka harruar të përmend këtë polemikë, e ndërsa Fjori ka reaguar men-
jëherë duke thënë se ka fatin të jetë në një “super” spektakël. Kështu
Alketa Vejsiu dhe Fjori Dardha kanë lënë pas mëritë dhe kanë bërë paqe!

 Blendi Fevziu me Artan Lamen
Ai ka qenë një nga debatet më të përfolur. Në një nga puntatat e emi

sionit “Opinion” pati një debat në studio mes Artan Lames dhe gaze-
tarit Blendi Fevziut, i cili më pas u përhap në të gjitha mediat dhe rrjetet
sociale. Një “Pushoooooooo” e Fevziut, edhe sot pas disa viteve vazh-
don të mbahet mend nga të gjithë. Kështu Artan Lame është rikthyer në
emision me një jatagan dhe një shpat, duke ja drejtuar me humor Blendi
Fevziut, kjo për t’i kthyer reston e drejtimit të shkopit nga ai disa vite më
parë. Blendi Fevziu e ka mirëpritur dhe më pas i ka shfaqur pjesët filmike.
Më pas Fevziu ka thënë se nuk ka pritur që ajo gjë të ndodh në studio
pasi ata njihen prej 20 vjetësh. Fevziu e ka pyetur se përse nuk pushonte
atë ditë në emisioni dhe Lamja ka dhënë një përgjigje: “Unë ato që i them
i besoj. Të ka ndodhur pas emisionit që unë të them atë e thash se duhet
thënë, unë i them gjërat se i ndjej dhe i besoj. Më kujtohet kur u takuam te
Kryeministria dhe i kë thënë gocës ky është ai xhaxhi që i bërtita”. Fevziu
i ka dhënë po ashtu edhe një dhuratë, një skulpturë të vogël të Gjergj
Kastriot Skënderbeut.

Ja moderatorët që lanë pas
hatërmbetjet dhe “bënë paqe” me VIP-at

Nga sherret e Rovera Stefës me Aulonën dhe Fatmën, tek rikthimi i Ramës tek “Zonë e Lirë”

Shpesh herë në mediat shqiptare ka pa
sur konfrontime mes personazheve
publikë. Të tilla debate që kanë sjellë

“largime” nga njëri apo tjetri emision, janë bërë
lajm për rrjetet sociale. Personazhe mjaft të
njohur si kryeministri Edi Rama, këngëtarja
Rovena Stefa, analisti Artan Lame, si dhe
moderatorja Fjori Dardha kanë pasur përplasje
në media me gazetarë të njohur. Të ftuarit kanë

vendosur të mos jenë për një periudhë kohe
pjesë e emisioneve të tyre po mesa duket nuk e
kanë evituar dëshirën për t’u rikthyer sërish tek
ata. Më poshtë do ju njohim me rastet e largi-
meve dhe rikthimeve më të bujshme në televiz-
ionet shqiptare.

Egla Xhemali

PËRPLASJET NË EMISIONE

E zbulon Marina:
Luana do të vijojë në
“Top Chanel”, ja
emisioni që do të
ketë të shtunën
E ftuar në emisionin “Xing me Ermalin”, Marina do të

rrëfejë mbrëmjen e sotme detaje nga emisioni i ri, që
do të ketë në TV “Klan”, por edhe për dasmën me
Getoarin. Por në një pjesëz e intervistës që është
zbuluar tashmë dhe Marina konfirmon që Luana do vijojë
të qëndrojë në “Top Chanel”. Në studion e Ermalit
moderatorja tha se Luana do të qëndrojë në “Top Media”,
duke pasur një fashë orare prime-time, ditën e shtunë e
ku do të jetë kokë më kokë me Ermal Mamaqin në
emisionin në fjalë. Marina shtoi se Luana është një nga
më të komentuarat aktualisht dhe është një aset për
“Top Channel” apo një televizion tjetër që do ta kishte.

Olta Gixhari
ka një sozi

Jemi mësuar ta
shikojmë si një nga

fermat më të bukura në
Shqipëri. Por mesa duket
edhe Olta Gixhari paska
një tjetër femër që i
përngjan. Modelja e njohur
Georgia MayJagger ka një
ngjashmëri të madhe me
aktoren tonë. Bionde, sy
të shkruar dhe buzë të
plota janë tiparet që
ngjasojnë më së shumti
mes dy bukurosheve. E
natyrisht që kur flasim
për forma, Olta është
më e mbushur, duke
gëzuar forma
provokuese. Nga ana
tjetër, modelja e mirënjohur ka trupin e një modeleje. Nëse na
pyesni kë preferojmë? Natyrisht që aktoren tonë, për sharmin dhe
natyrën simpatike që ka.

KKKKKush është modelja qëush është modelja qëush është modelja qëush është modelja qëush është modelja që
ngjason me aktorngjason me aktorngjason me aktorngjason me aktorngjason me aktoren seken seken seken seken seksisisisisi

Fansi: Të jap
10 mijë euro për seks oral

Ja përgjigja e
Angela
Martinit
Modelja e njohur me
origjinë shqiptare,
Anxhela Martini ka
publikuar një foto
mjaft provokuese në
rrjete sociale, e
veshur me një
fustan të shkurtër
gri. Megjithatë, ajo
që nuk pritej është
një koment
ofendues që
modelja ka marrë
duke i ofruar 10 mijë
euro për seks oral.
Por përgjigja e
modeles e ka lënë
pa fjalë
komentuesin.
“Përse nuk e bën
me veten, është
falas”, - ka
përfunduar Martini.

Domosdoshmëria e rregullimit ligjor të një situate
jonormale në arsimin publik parauniversitar

Nga Zija Lika

Opinioni i   Ditës

(V(V(V(V(Vijon ngijon ngijon ngijon ngijon nga fa fa fa fa faqja e parë)aqja e parë)aqja e parë)aqja e parë)aqja e parë)

... e Arsimit dhe Shkencës (MASH) e më
vonë) Sportit (MAS), u vendos në varësi të
kësaj të fundit dhe Ministrisë së Mirëqenies
Sociale e Rinisë (MMSR) deri në datë
13.09.2017 dhe Ministrisë së Arsimit, Sportit
e Rinisë (MASR), si dhe Ministrisë së Finan-
cave dhe Ekonomisë (MFE), pas kësaj date,
që përkon me fillimin e veprimtarisë së
qeverisë "Rama 2". Qeveria e mëparshme
dhe ajo aktuale e morën dhe e lanë në fuqi
një vendim të tillë, duke e kaluar në varësi
të MMSR-së dhe MFE-së, arsimin e mesëm
profesional, me qëllim që t'i jepnin këtij të
fundit më shumë akses për nxënësit, për sa
i takon kryerjes më me efektivitet të prak-
tikave profesionale dhe punësimit të mund-
shëm të tyre, menjëherë pas përfundimit të
programeve përkatëse studimore.

Sqarojmë se deri tani nuk ekziston ndon-
jë studim apo analizë serioze e zyrtarizuar
që të provojë dhe argumentojë krahasuar
me më parë, rezultatet konkrete pozitive të
arritura, si pasojë e ndarjes në dy pjesë të
sistemit arsimor parauniversitar dhe ven-
dosjes së tij për qëllimin e lartpërmendur,
në varësi institucionale të dy ministrive të
lartpërmendura.

Ndërsa, avantazhet ende nuk janë pro-
vuar, një problematikë me pasoja negative
shumë serioze është shfaqur në lidhje me
mirëmenaxhimin në përputhje me legjisla-
cionin në fuqi të burimeve përkatëse njerë-
zore, të punësuara më parë me kohë dhe
normë të plotë mësimore, në arsimin e
mesëm të lartë të sistemit arsimor publik
parauniversitar, të ndarë sikurse themi më
sipër në pjesën e edukimit të përgjithshëm
dhe atij profesional.

Cila është situata jonormale e shfaqur në
sistemin arsimor publik parauniversitar në
lidhje me atë çka themi?

Në bazë të akteve përkatëse ligjore e nën-
ligjore dhe atyre ende në fuqi, që kanë ve-
pruar më parë në sistemin arsimor publik
parauniversitar të unifikuar, ajo pjesë e
mësuesve në marrëdhënie pune me kohë
dhe normë të plotë mësimore (kontratë me
kohëzgjatje të pacaktuar), që për arsye të
ndryshme nuk e plotësonin normën për-
katëse javore në shkollën ku ishin emëruar,
me orët e nevojshme mësimore në lëndët
dhe profilet shkencore ose të përafërta me
to (në varësi me diplomat universitare të
zotëruara prej tyre), mund ta plotësonin atë
në shkolla të tjera të mundshme, duke rua-
jtur emërimin e tyre në shkollën (institu-
cionin arsimor), ku realizonin pjesën më të
madhe të kësaj norme mësimore.

Me ndarjen në dy pjesë sikurse themi më
sipër të sistemit arsimor publik parauniver-
sitar dhe vendosjen e tij në varësi institu-
cionale të dy ministrive (MAS, MMSR dhe
MASR, MFE), rregulli i mësipërm funksion-
on vetëm brenda çdonjërës prej këtyre dy
pjesëve të këtij sistemi, ndërkohë që çu-
ditërisht nuk funksionon si duhet në mar-
rëdhënie midis tyre, duke sjellë pasoja tepër
negative, që rrezikojnë padrejtësisht vazh-
dimin e marrëdhënieve të punës, për një
pjesë të mësuesve të emëruar me kohë dhe
normë të plotë mësimore, madje edhe për
ata, të cilët kanë mbi 20 vjet vjetërsi pune
në këtë profesion dhe që zotërojnë kate-
gorinë e parë të kualifikimit "mësues mjesh-
tër".

Më konkretisht, bazuar në të dhënat për-
katëse të marra në rrugë konfidenciale, ak-
tualisht në shkallë vendi janë disa dhjetëra
mësues në marrëdhënie pune të deritan-

ishme me kohë të plotë (kontratë me kohëzg-
jatje të pacaktuar), në shkolla të arsimit
publik parauniversitar në varësi të MASR-
së, të cilët nuk plotësohen me normë të plotë
mësimore në shkollat e tyre dhe në shkolla
të tjera të mundshme brenda kësaj pjese të
këtij sistemi arsimor, por që mund të plotë-
sohen me orë mësimore në lëndët dhe profi-
let përkatëse shkencore (Gjuhë Shqipe,
Letërsi, Matematik, Fizik, Kimi, Biologji,
Histori, Gjeografi e të tjera) në shkolla të
tjera të mundshme të arsimit të mesëm pro-
fesional, në varësi institucionale të MFE-së,
ndërkohë që disa dhjetëra të tjerë mësues
në shkallë vendi e kanë këtë problematikë
në drejtim të kundërt me atë çka themi më
sipër.

Ndërsa, praktika e deritanishme që am-
ortizon pasojat negative të kësaj problema-
tike, përmes plotësimit të normës mësimo-
re të mësuesve edhe me lëndë jashtë profil-
it, bie ndesh me rekomandimet dhe udhëz-
imet përkatëse lidhur me performancën dhe
standardet e mësimdhënies, plotësimi me
orë mësimore i tyre në përputhje me profi-
lin përkatës shkencor, në shkolla të tjera të
mundshme të pjesës tjetër të arsimit pub-
lik parauniversitar të varësisë së ndryshme
ministrore, ndonëse është i lejueshëm
ligjërisht dhe i aplikueshëm, dëmton rëndë
në mënyrë të paligjshme interesat e tyre
ekonomike, pasi duke u paguar me orë pune
nga ana e dy shkollave të ndryshme,
megjithëse në total ato janë jo më pak se nor-
ma përkatëse mësimore, pagesa dhe kon-
tributi i sigurimeve shoqërore që përfitohet
dhe derdhet realisht, janë rreth 2.5 herë më
pak se ato respektive, të cilat rezultojnë në
kushtet e pagesës me pagë të plotë mujore,
të përllogaritur konform legjislacionit për-
katës në fuqi. Kështu për shembull, aktual-
isht një mësues që punon në arsimin e
mesëm të lartë, me vjetërsi pune jo më pak
se 25 vjet, me shkallën e parë të kualifikim-
it "mësues mjeshtër" dhe me normë mësi-
more javore 20 orë, merr një pagë neto mu-

jore rreth 54.000 lekë të reja dhe nga ana
tjetër derdhet për llogari të tij në organet
përkatëse tatimore, shuma prej 18.440 lekë
të reja. Nga ana tjetër, nëse ky mësues do të
kryejë çdo javë 20 orë mësimore dhe do të
paguhet jo me pagë mujore si më sipër, por
mbi bazën e orëve të punës, atëherë ai përl-
logaritet të marrë shumën neto mujore prej
22.500 lekë të reja dhe nga ana tjetër derd-
het për llogari të tij në organet përkatëse ta-
timore, shuma prej 7.069 lekë të reja.

Përveç diskriminimit të dukshëm nega-
tiv në lidhje me sa më sipër, mësuesi që
paguhet kundrejt orëve mësimore të reali-
zuara përgjatë vitit shkollor (edhe pse këto
të fundit janë jo më pak se norma përkatëse
mësimore), ndëshkohet padrejtësisht edhe
me humbjen e të drejtës të konsumimit prej
tij të pushimeve vjetore të paguara, të për-
caktuara në ligjin 7961, datë 12.07.1995 "Kodi
i Punës në RSH-së" i ndryshuar dhe aktet e
tjera nënligjore, ndërkohë që në heshtje me
kalimin e kohës i shfuqizohet në mënyrë
krejt arbitrare dhe të pajustifikuar ligjore,
emërimi që ka pasur prej shumë vitesh
pune në këtë profesion, si mësues në profi-
lin e tij shkencor me kohë dhe normë të
plotë mësimore, apo sikurse përcaktohet
ndryshe në Kodin e lartpërmendur të
Punës "me kontratë pune me kohëzgjatje të
pacaktuar".

Si mund të zgjidhet problematika e lart-
përmendur përmes akteve përkatëse nën-
ligjore të përbashkëta, që duhet të nënshk-
ruhen prej dy ministrave respektivë?

Së pari, është e domosdoshme njohja
përmes një akti nënligjor të përbashkët të
nënshkruar prej dy ministrave përkatëse të
MASR-së dhe MFE-së, e plotësimit të
normës mësimore të mësuesve (në mar-
rëdhënie pune me kohë të plotë), me orë
mësimore të profilit të tyre shkencor ose të
përafërt me të (kur aktet nënligjore e lejojnë
një gjë të tillë), jo vetëm midis shkollave (in-
stitucioneve arsimore) të së njëjtës pjesë të
sistemit arsimor publik parauniversitar, por

edhe kur ato u përkasin dy pjesëve të ndry-
shme të këtij të këtij sistemi, të vendosura
në varësi institucionale të dy ministrive
respektive, MASR dhe MFE. Sqarojmë se ky
akt nënligjor jo vetëm eliminon ose të pak-
tën minimizon pasojat e paligjshme tepër
negative të sipërcituara, por është edhe
plotësisht i mundshëm për t'u realizuar, pasi
në analizë të fundit kemi të bëjmë vetëm
me arsimin publik parauniversitar, që fi-
nancohet nga i njëjti buxhet i shtetit sh-
qiptar, pavarësisht detajimeve të tij sipas
ministrive dhe dikastereve përkatëse,
ndërkohë që kjo zgjidhje nuk dëmton
ekonomikisht qoftë dhe 1 qindarkë këtë bux-
het.

Duke qenë se kemi të bëjmë me dy pjesë
të ndryshme të të njëjtit sistem arsimor
publik parauniversitar, drejtoritë e financës
dhe buxhetit të këtyre dy ministrive, në
zbatim të aktit nënligjor përkatës dhe në
funksion të miradministrimit e ndjekjes ko-
rrekte të fondeve buxhetore, duhet të krye-
jnë midis tyre në afate të caktuara periodike,
likuidimin për diferencë të detyrimeve e të
drejtave financiare reciproke, apo transak-
sionet financiare të kalimit të fondeve bux-
hetore në funksion të pagesës për shërbime
arsimore në të tretë, mbi bazën e të dhënave
faktike të orëve mësimore të zhvilluara në
shkallë vendi, nga mësuesit e njërës pjesë
të sistemit arsimor publik tek tjetra dhe
anasjelltas, të cilët figurojnë me emërim me
kohë dhe normë mësimore të plotë, pasi pag-
esa e tyre duhet të përfshihet në listëpag-
esën e institucionit përkatës mësimor, ku ata
kanë respektivisht emërimin.

Në këtë rast është e kuptueshme se kate-
goria tjetër e mësuesve, të cilët janë në mar-
rëdhënie pune me kohë të pjesshme dhe me
normë mësimore të paplotësuar, trajtohet
me pagesë nga fondet financiare të pjesës
përkatëse të sistemit arsimor publik
parauniversitar, ku ata kanë punuar mbi
bazën e orëve mësimore faktike të zhvillu-
ara prej tyre.

Së dyti, duke qenë se bazuar në aktet
përkatëse nënligjore në fuqi, trajtimi finan-
ciar i kategorisë së mësuesve të përmendur
në paragrafin e mësipërm, mbi bazën e
orëve mësimore faktike të zhvilluara prej
tyre ka qenë dhe vazhdon të jetë diskrimin-
ues negativ, për sa i takon pagesës dhe der-
dhjes së kontributit të sigurimeve shoqërore
në favor të tyre, aq më tepër që janë të për-
jashtuar nga e drejta e përfitimit të pushi-
meve të paguara në raport me kohën e
punës së kryer, është e nevojshme që dy tit-
ullarët e këtyre dy ministrive përkatëse
(MASR e MFE), ta eliminojnë këtë dis-
kriminim negativ, duke përcaktuar kritere
të drejta nënligjore të trajtimit financiar, të
cilat konsistojnë në pagesën financiare të
çdonjërit prej tyre, të barabartë me jo më
pak se 75% të pagës korresponduese (nëse
do të ishte i emëruar me kohë dhe normë të
plotë mësimore), shumëzuar me raportin
midis normës mësimore faktike të realizuar
dhe asaj të kërkuar nga akti respektiv nën-
ligjor në fuqi. Bazuar në praktika dhe raste
të ngjashme që u përkasin disa prej vendeve
europiane, në lidhje me trajtimin financiar
të mësuesve të kësaj kategorie, rezulton se
kjo pagesë nuk mund të jepet në masën
100%, të pagesës respektive për orë mësimo-
re, që do të rezultonte nëse ata do të ishin
në marrëdhënie pune me kohë dhe normë
të plotë mësimore, pasi në këtë rast bazuar
në ligjin dhe dispozitat përkatëse normative
"mbi sistemin arsimor parauniversitar", aty-
re nuk iu shtohet detyrimi ligjor për të res-
pektuar të gjithë orarin zyrtar në ambien-
tet e shkollës, si dhe për të kryer detyra të
tjera shtesë të parashikuara në legjislacio-
nin arsimor.

Vetëm duke vepruar në këtë mënyrë
bëhet e mundur që standardet bashkëko-
hore të kërkuara në sistemin arsimor
parauniversitar të vendit tonë, të mos jenë
vetëm në pjesën e detyrimeve ligjore që
duhet të përmbushë mësuesi i këtij sistemi,
por edhe në pjesën e të drejtave të tij të
ligjshme, të cilat duhet të vendosen e res-
pektohen në përputhje me të drejtat kush-
tetuese, duke eliminuar çdo lloj padrejtësie
në trajtim, apo arbitrariteti dhe diskrimini-
mi negativ, sikurse themi për kategorinë e
sipërcituar të atyre mësuesve.

... XXI janë shoqëri të qytetërimit juridik. Kjo
ka të bëjë me laicitetin si institucion, ku Do-
kumenti Themeltar është një strukturë lakon-
ike ligjesh. E quajmë thjesht Kushtetutë. Nuk
dua t'i hyj problemit klasifikues, konceptit për-
parimtar, të mangët, social apo të prapambe-
tur të Kushtetutës. Por është i vetmi Compe-
dium, ku betohet Presidenti, Kryeministri,
Prokurori i Përgjithshëm, deputetët etj. dhe
për këtë arsye ekziston dhe Gjykata Kush-
tetuese. Asnjëherë nuk duhet ta harrojmë këtë
gjë. Kur kemi nisma ligjore ose paraligjore
duhet të kemi referenca kushtetuese. Kur nuk
kemi referenca kushtetuese është e vështirë
të arsyetojmë ose të mbrojmë idetë. Kohët e
fundit u ndez një lloj debati për një lloj nisme
për të votuar në Kuvend një koncept, një draft
për heqjen e dekoratave dhe titujve që lidhen
në kronologjinë kohore me antifashizmin, atë
që u quajt socializmi shtetëror. Pa dyshim si
çdo shtet edhe Shqipëria komuniste kishte de-
koratat dhe titujt e saj. Ato jepeshin nga Kuv-
endi Popullor, kryetari i të cilit përbënte ekuiv-
alentin e Presidentit. Tituj të tillë si: "Hero i
Popullit", "Hero i Punës Socialiste", "Artist i
Popullit" dhe "Artist i Merituar", por edhe "Më-
sues i Popullit", si dhe dekorata të tjera që lid-
hen me emrin e Skënderbeut dhe të Naim
Frashërit janë dhënë për gati gjysmë shekulli
njerëzve më publikë, më me merita dhe më të
shquar të fushave të ndryshme, por kryesisht
të kulturës kombëtare. Një pjesë e emrave të
udhëheqjes partiake të shtetit, për shkak të
protagonizmit të tyre në luftë dhe strukturimit
shtetëror, gjithashtu, janë dekoruar. Praktikë
kjo e njohur në të gjithë vendin dhe të gjitha
shtetet. Sot Kuvendi Popullor që i akordonte
dhe i jepte këto dekorata dhe tituj nuk ekzis-
ton më. Sot ekziston Kuvendi, që është parla-
menti dhe Presidenti si institucion.

Pra, kemi titullatura të ndryshme institu-
cionesh.

Askush nuk ka të drejtë të anulojë dhe të
heqë dekoratat dhe titujt që i ka dhënë një
institucion që sot nuk ekziston më, siç është
Kuvendi Popullor. Kush mund t'i heqë titujt e
lartë "Hero i Popullit", qoftë dhe "Hero i Punës
Socialiste" apo "Artist i Popullit", "Artist i
Merituar" dhe "Mësues i Popullit"? Juridikisht
kjo është një çështje institucionale e mbyllur
në sistem. Interesante është se shteti i Ahmet
Zogut, i mbiquajtur si Mbretëria Shqiptare ka
dhënë një numër dekoratash dhe titujsh të
lartë. Komunistët, që erdhën në pushtet nuk
bënë ndonjë ligj të veçantë për të hequr deko-
ratat dhe titujt e regjimit të Zogut. Pse? Sepse
këto dekorata dhe tituj i kishte dhënë një in-
stitucion që tashmë nuk ekzistonte më. Në
qoftë se do të ndërhyhet sipas një logjike in-
terjuridike, që në vitin 2017 hiqen dekoratat
dhe titujt e etapës komuniste për shkak të një
antikomunizmi, në fakt, jo juridik, por
ideologjik, atëherë duhet përmbysur tërë
sistemi i dekoratave dhe titujve, jo vetëm për
krerët më të lartë partiakë dhe të shtetit të
kohës, por dhe për tërë të tjerët. Janë akoma
gjallë njerëzit që kanë marrë titullin e lartë
Çmimi i Republikës, sepse janë shquar në
fusha të ndryshme të shkencës dhe të kul-
turës. U duhet mohuar dhe atyre kjo gjë? Nëse
ka akoma Artistë të Popullit që janë gjallë, për
shkak të një anulimi negativist të plotë a mund
t'ua heqim këtë vlerësim publikisht, a do të
kishte kjo diçka që ia vlente apo diçka thjesht
metaforike? E drejta e dhënies së dekoratave
dhe titujve është një e drejtë institucionale.
Është antikushtetuese të mendosh që të zh-
bëhet një histori dhëniesh dekoratash dhe
titujsh për shkak të një lloj aktualizimi të ska-
jshëm të një antikomunizmi militant, por që,
në fakt, është i pakuptimtë. Çdo dekoratë dhe
titull ka një histori të veçantë vetjake ose dhe
kolektive. As në rrugë gjyqësore nuk mund të
hiqen dot. Natyrisht që nisma e qeverisë me
atë shpejtësi të nxituar që po vendos për ta
çuar te ligjvënësit tanë në Kuvend, duke sh-
kaktuar një marramendje dhe zhurmë medi-
atike të kotë, në të njëjtin sens lëvizje edhe u

hoq për një "kohë tjetër". A është kjo një lëvizje
apo strategji politike? Nuk mund ta dimë. Por
as nuk mund ta paragjykojmë.

 Efektivisht edhe Shqipëria do të veprojë si
gjithë bota. Çdo shtet evropian ka pasur
regjime të ndryshme. Franca ka pasur regjime
monarkike, por dhe republikane. Po kështu
edhe Italia. Edhe Greqia. Ata kanë dhënë pa
dyshim dekorata dhe tituj në kohët e tyre res-
pektive. Por askush nuk ka marrë mundimin
për të bërë skualifikime, sepse në të vërtetë
këto kualifikime nuk kanë asnjë vlerë his-
torike apo dhe morale. Ajo që më shqetëson
mua është se institucioni i Presidentit të Re-
publikës, sidomos gjatë kohës së Presidentit
Nishani, bëri një shpërdorim të frikshëm të
së drejtës. Kjo nuk kishte ndodhur më parë.
Por ja që ndodhi. Shikoni se si janë dhënë de-
korata të larta të "Gjergj Kastriotit" apo "Nderi
i Kombit" shumë njerëzve vetëm për arsye të
një të kaluare të dikurshme antikomuniste,
pra duke bërë ideologjizimin e zgribshëm in-
stitucional. Të dekorosh edhe diversantët do

të thotë të kesh një non sens, falsifikim dhe
manipulim të historisë.

A duhet ta bëjë Presidenti që sipas Kush-
tetutës përfaqëson unitetin e kombit një gjë
të tillë? Apo të shndërrohet ne një motiv kon-
fliktualiteti të egër?

Një pjesë e madhe e këtyre njerëzve me de-
korata dhe tituj janë disa mijëra të tillë me plot
gojën gati anonimë, apo të rëndomtë, e shndër-
ruan institucionin e Presidentit nga një insti-
tucion selektiv, të nderit dhe vlerësimit ko-
mbëtar në një "ofiçinë personale" të dhënies
të dekoratave dhe titujve që të kujtojnë
dhënien groteske dhe të bujshme të indulgjen-
cave në Mesjetë. Para ca kohësh së bashku me
Pëllumb Xhufin firmosa një kërkesë për të
dhënë një dekoratë të lartë me rastin e 70-vje-
torit të lindjes të Agim Fagut. Agim Fagu, si
një sportist i shkëlqyer me famë ndërko-
mbëtare dhe një diplomat i rëndësishëm i sh-
tetit shqiptar e meritonte plotësisht nderimin
që iu bë nga Presidenti Meta. Me këtë rast u
tha thënia kuptimplotë se "Ka dekorata dhe
tituj për njerëzit, por ka dhe njerëz që iu bëjnë
nder dekoratave dhe titujve".

Në fund të fundit dekoratat dhe titujt nuk
janë në vetvete gjithçka, apo pafundësisht çdo
gjë. Njerëzit me merita të mëdha i kanë të tilla
për shkak të rëndësisë të patjetërsueshme në
histori. Për hir të së vërtetës njerëz të tillë të
mëdhenj nuk janë të shumtë. Vetëkuptohet nuk
janë të shumtë as në vendet e mëdha, jo më në
një vend të vogël si Shqipëria. Vlerësimi historik
qëndron për figurat e ndritura të historisë përtej
çdo dekorate dhe titulli formal. Këtë e kupton
çdo njeri normal. Por habitërisht këtë nuk e
kuptojnë njerëzit mediokër, të cilët bëjnë shpesh
duele abstraktë me shpata prej kartoni.

 * * *
 Tani të kalojmë te diçka më serioze. Abso-

lutisht më e rëndësishme. Nga pikëpamja e së
ardhmes më konceptuale. Çështja e plehrave.
Ky emërtim i shkurtuar, artikulohet kështu

pavarësisht akrobacive formale të fjalëve duke
e riquajtur më vonë, më "kulturalisht" si çësh-
tja e mbetjeve për industrinë e riciklimit. Dikur
Edi Rama si opozitar tepër vital e quajti vizion-
arisht çështjen e plehrave jo më shumë dhe as
më pak si "tradhti kombëtare". Mund të mos
ishte diçka e tillë në kuptimin politik të fjalës.
Por në kuptimin mjedisor dhe ekologjik Rama
kishte plotësisht të drejtë. Rrallëherë kam parë
që të kemi një ndryshim kaq të madh qëndri-
mi për një gjë që është shumë publike. Mund
të ketë ndryshim qëndrimesh për gjëra që nuk
janë shumë publike, por jo për gjëra ku figura
dhe zëri është i fiksuar në media elektronike
dhe në print dhe nuk mund të mbyllësh sytë
dhe të thuash se "nuk është e vërtetë". Ata që
kanë një dituri të përafërt për çështjen e ple-
hrave, e dinë mirëfilli se ky është një problem i
thugët evropian dhe botëror. Nuk është prob-
lem, por super problem.

Gjithashtu, dihet nga të gjithë se mafia e
plehrave është më e fuqishmja në Europë. Në
të gjitha shtetet evropiane, të paktën, Sh-

qipëria e përfolur për kanabisin ende nuk ësh-
të përfolur për mafien e plehrave. Në kulmin
e një strategjie të quajtur suksesive apo stim-
uluese për shndërrimin e Shqipërisë në një
parajsë turistike, befas bëhet fjalë për një
kthim mbrapsht apo për një ide retrograde,
krejt të dyshimtë dhe ambikuide.

Unë kam qenë përherë kundër ardhjes së
plehrave në Shqipëri.

 Kjo vërtetohet në intervistat dhe në shk-
rimet e mia.

Për këtë subjekt nuk jam nisur nga asnjë
qëndrim midis partive, fjala vjen të PS apo të
PD, as të klientelizmit me qeverinë, as të pro-
tagonizmit të rremë me opozitën, që dje i
kërkonte plehrat dhe sot habitërisht bën të
kundërtën (ndonëse bën shumë mirë në këtë
pikë).

Tërheqja e projektligjit të plehrave për ta
konsultuar në popull dhe, siç tha vetë Eduart
Shalsi se do të ishte i pari vetë ai që do të nën-
shkruante përbërjen e një referendumi popu-
llor është një gjë shumë e mirë.

E përsëris, e admirueshme.
Tregon një maturi dhe emancipim politik.

Dhe kështu duhet të jetë edhe për çështje të
tjera madhore. Të shpresojmë se më vonë do
ta kujtojmë me një sens humori, për të mos
harruar se vetëm popujt e emancipuar kanë
sens të fortë humori, këtë ngjarje që ka shkak-
tuar kaq shumë shqetësim kombëtar.

* * *
Nuk di se ç'ndodh kështu në Shqipëri po të

gjykojmë nga produktet surreale të tregut me-
diatik.

S'di pse Shqipëria është mbushur plot me
pseudodebate.

 Një gjë e tillë qe pseudodebati për Gjergj
Kastriot Skënderbeun.

 Aq më tepër që u bë në rrafshin e një ba-
naliteti të neveritshëm apo dhe të klientel-
izmit të ideologjive antishqiptare apo dhe të
krijimit pa asnjë kuptim të arketipeve të vje-

tra shekullore për të përçarë shqiptarët për
të mohuar identitetin kombëtar etj. Është e
habitshme se si këto pseudodebate bëhen
shpesh ose nga Lapsus Calami, Lapsus Lin-
guae, Lapsus Memoriae, domethënë nga ndon-
jë "gabim i shkrimit", "gabim i gjuhës", apo "ga-
bim i memories". Njerëz diletantë për shkak
të një ekzibicionizmi turren, bëjnë zhurmë,
duke mëtuar të jenë protagonistë, ndërkohë
që mbeten përherë figurantë.

 Dhe të tillë kanë për të mbetur përherë.
U arrit deri atje në këto pseudodebate sa të

thuhet, e zezë mbi të bardhë se shqiptarët janë
një popull më i prapambetur kulturalisht se
grekët dhe serbët dhe se të jesh shqiptar ësh-
të gati një gjë fatale, në kuptimin e të tërë
posibilitetit të së keqes dhe të fatit të mbrap-
shtë.

Si mund të arrihet deri këtu?
 Si mundet që loja e sëmurë e fantazisë të

prezantohet si një e vërtetë iluzive?
Si mundet që shembujt sinkronë të his-

torisë shqiptare të sulmohen me një urrejtje
kaq të skajshme?

Është e vërtetë se ekziston një proverb lat-
in që thotë: Aliena melis vident homines et
dijudicant quam sua - që do të thotë: Njerëzit
gjërat e të tjerëve i shohin më mirë se sa të
vetat. Por ama njerëzit normalë gjërat e tyre i
shikojnë po aq drejt.

Shqiptarët janë një popull me identitet të
caktuar.

Shqiptarët nuk kanë një identitet të
shpikur.

Shqiptarët janë një popull me një histori
të gjatë të kulturës së tyre. Shqiptarët janë pop-
ulli i qytetërimit iliro shqiptar, i spikatshëm
dhe i dallueshëm edhe nga popujt e tjerë që
kanë natyrshëm identitetet e tyre.

Ç'është kjo teori që të kujton gati teoritë
racore të hitlerizmit në shekullin XX për
popuj gjoja superiorë dhe popuj inferiorë, për
popuj kulturalisht më të lartë dhe popuj kul-
turalisht më të ulët, për të rënë në teza të tilla
vulgare, tejet simpliste dhe aspak shkencore?

 A kanë popujt prapambetje edhe tani në
shekullin XXI?

Pa dyshim që tërë popujt e botës kanë edhe
prapambetjet e tyre. Jo vetëm shqiptarët, por
edhe grekët, edhe serbët, edhe francezët, edhe
gjermanët, edhe amerikanët, edhe kinezët,
edhe rusët, edhe arabët, edhe afrikanët.

Por në të gjitha dokumentet e të "Drejtave
Universale të Njeriut" popujt janë përherë të
barabartë. Janë identitete me kredenciale të
përcaktuara ku nuk lejohen pozita të ndër-
varmë nga njëri-tjetri as përcaktime
antropologjike racore për gjoja popujt elitarë
dhe popujt jo elitarë.

 Lexoni, ju lutem, vetëm Klod Levy Strosin,
gjeniun e antropologjisë botërore se ç'thotë për
popujt dhe klasifikimin e tyre.

 Secili nga ne mund t'i gjykojë.
Secili nga ne ka aftësinë e të menduarit.
Njerëzit e paditur nuk mund të flasin për

diturinë.
Njerëzit e prapambetur kulturalisht nuk

mund të thonë ide kulturore të drejta.
 Është koha të themi se dashuria për atd-

heun nuk është një ide arkaike që hidhet tej
si një rrobë e vjetruar dhe e pisët.

Që në periudhat antike flitej Amor patriae
- Dashurinë për atdheun. Nuk hamendësoj se
Naim Frashëri në kohën e tij ku gjendja e Sh-
qipërisë qe vërtet e tmerrshme i shkroi kot
vargjet e paharrueshme:

Shqipëri, më jep nder, më jep emrin sh-
qiptar

Zemrën ti ma gatove, plot me dëshirë e me
zjarr.

Është pikërisht ky Naim Frashër i madh që
tha vargun konceptual se "Dielli lind nga perën-
don". Shqiptarët janë një popull i vjetër indo-
evropian. Janë një popull me intelekt, pa dyshim
me një histori ku ka shumë motive problema-
tike dhe ekzistenciale, por një popull që gjith-
monë e ka dashur lirinë, kulturën, miqësinë me
popujt e tjerë dhe nuk ka pranuar asnjëherë që
të bjerë në kompleksin e një "sado-mazohizmi",
apo të një "vetëviktimizimi të mjerë" , që do të
ishte një lloj vetëvrasje rituale. Krejt e pakup-
timtë, po që s'do të ndodhë kurrë.

 Asnjëherë!

TRAJNERI I SKËNDERBEUT

Daja: Fitorja ndaj
Partizanit vlen 6 pikë

Trajneri italian i të kuqve ka planifikuar sërish ndryshime në formacionin titullar

Iuliano: Ia dalim në Korçë,
ndaj Skënderbeut vjen kthesa
Partizani ende s'ka shënuar gol në kampionat

STADIUMI

Duka:
"Arena

Kombëtare"
do jetë gati
pas një vitit
Presidenti i Feder

atës Shqiptare të
Futbollit,  Ar mand
Duka sot ka inspektu-
ar punimet në sta-
diumin e ri "Arena
Kombëtare". Numri
një i FSHF-së është
shprehur se stadiumi
i ri do të jetë gati në
vjeshtën e vitit 2018.
"Jemi të lumtur si po
ecin punimet dhe në
fund të vitit 2018 do të
jetë gati për të pritur
ndeshjet. Nuk e fitu-
am të drejtën e orga-
nizimit të Superk-
upës 2019 për faktin
se kishim vetëm një
projekt në letër. Sta-
diumi do të jetë
shumë i bukur, një
vepër e madhe për
sportin shqiptar, më e
rëndësishmja në Sh-
qipëri, një pasuri e
madhe për futbollin".
Arkitekti Marko Ka-
zamonti ka konfir-
muar ecurinë mjaft
pozitive të punimeve:
"Jemi të lumtur me
ecurinë e punimeve,
është një vepër e
bukur. Do të jetë një
kënaqësi për çdo tifoz
të ndjekë ndeshjet në
një stadium krejtë-
sisht të mbuluar dhe
me mundësinë për të
qenë shumë pranë
fushës. Do të jetë si
një teatër".

SPORT

do të ishin edhe tri pikë të
munguara për kundërsh-
tarin në renditje". Pavarë-
sisht se Partizani vjen ne
këtë takim, me vetëm një
pikë dhe asnjë gol të shënu-
ar, trajneri i Skënderbeut
nuk i beson këtij starti jo
pozitiv të kundërshtarit.
"Duhet të djersijmë shumë
dhe të përqendrohemi çdo
sekondë të ndeshjes. Nuk
duhet të mendojmë aspak
nisjen e dobët që i ka bërë
Partizani këtij sezoni. Par-
tizani ka lojtarë me ekspe-
riencë dhe mund të të goda-
sin në një moment që nuk

je i përqendruar, ashtu siç
ka ndodhur gjatë dy viteve
të fundit në përballjet tona

direkte me të kuqtë. Gjith-
sesi, mendoj se nuk ka
lidhje periudha 2-vjeçare që

Skënderbeu nuk ka fituar
ndaj Partizanit". Skënder-
beu nuk vjen në kushtet më
të mira në këtë përballje
direkte pasi trajneri Daja
duhet të bëjë pa shërbimet
e Osmanit dhe Jashanin-
icës. "Mungesat e vetme për
ndeshjen ndaj Partizanit
janë: Osmani që dihet tash-
më dhe Jashanica, i cili dje
nisi stërvitjen i diferencuar
dhe nuk do të jetë gati për
takimin e nesërm. Pjesa
tjetër e skuadrës është e tëra
në dispozicion". Tekniku
kryeqytetas shpreson
shumë që në këtë takim

diferencën ta bëjë sulmue-
si Soue, i cili pavarësisht se
nuk ka arritur ende të
shënojë golin e parë ka
shfaqur një formë të sh-
këlqyer. "Soue? Sulmuesi
matet me gola dhe asist. Ai
e ka bërë mirë punën e tij
deri tani, edhe pse nuk ka
shënuar. kundër Flamur-
tarit fitoi penalltinë dhe
dha asis për golin e dytë.
Shpresojmë që Partizani të
jetë në ditën e tij më të mirë
dhe t'i buzëqeshë fati për të
shënuar," tha trajneri i
Skënderbeut, Ilir Daja në
konferencën për shtyp.

Skënderbeu-Partizani
është një ndeshje që

vlen më shumë se sa tri
pikët, është një ndeshje
përballë një rivali direkt
për titullin kampion dhe
trajneri Daja kërkon ta fi-
tojë me çdo kusht. "Ësh-
të një ndeshje që i ka të
tria rezultatet brenda,
sepse luajmë ndaj një ri-
vali direkt për titullin ka-
mpion. Por, ne duam
vetëm fitoren në këtë për-
ballje. Fitorja e mund-
shme ndaj Partizanit nuk
vlen thjesht tri pikë, por
dyfish, sepse normalisht

Jeton Selimi

Partizani udhëton sot
drejt Korçës me syn
imin për të bërë

kthesën e sezonit. Të kuqtë
ende nuk e kanë provuar
shijen e fitores ne këtë kam-
pionat dhe kalendari i ka
vënë përballë ekipit më në
formë të momentit, Skënder-
beut. Për trajnerin e të ku-
qve, italianin Mark Iuliano,
takimi i Korçës do të jetë një
spektakël mes dy skuadrave
të forta dhe ku ai shpreson
që djemtë e tij të dalin fit-
imtarë, ndërsa deklaron se
edhe njëherë priten ndry-
shime në formacionin bazë,
por jo në taktikën e lojës.
"Do të jetë një ndeshje e
fortë mes dy ekipesh të for-
ta dhe ku shpresoj që të mar-
rim maksimumin e mund-
shëm. Skënderbeu është një
ekip shumë i mirë që po për-
faqëson në mënyrë dinjitoze
Shqipërinë në Europë. Ësh-
të vetëm java e tretë e kam-
pionatit dhe nuk besoj se te
ne ekziston ngërçi i golit. Do

ta thosha diçka të tillë, nëse
skuadra nuk prodhonte diç-
ka përpara. Sa i takon ndry-

shimeve në ekip mund të
them se mund të ndërrohen
emrat, por jo fizionomia e
taktikës sonë. Unë vlerësoj
vazhdimisht punën e
djemve, kush është në
for më, kush më jep më
shumë garanci për ndeshjen
e nesërme dhe i kam idetë
shumë të qarta".  Iuliano
shpreson që ecuria pozitive
e Partizanit ndaj Skënder-
beut të vijojë dhe pas këtij

SUPERLIGA
JAVA E 3-të

TË SHTUNËN

Lushnja - Kamza 14:00
Luftëtari - Vllaznia 14:00
Skënderbeu-Partizani 19:00
TË DIELËN

Kukësi - Laçi 14:00
Teuta - Flamurtari 17:00

RENDITJA

Skuadra N P
Teuta 2 6
Skënderbeu 2 4
Kukësi 2 4
Luftëtari 2 3
Laçi 2 3
Vllaznia 2 3
Flamurtari 2 3
Kamza 2 1
Partizani 2 1
Lushnja 2 0

90 minutëshi, ndonëse ësh-
të i bindur se në fund të ku-
qtë do t'u dhurojnë një fitore
të madhe tifozëve të tyre.
"Është e vërtetë, ne kemi
bërë paraqitje të mira në
ndeshjet e fundit ndaj tyre
prandaj besoj se Skënderbeu
do të këtë më shumë sesa një
arsye për ta fituar ndeshjen.
Por edhe ne këtë gjë duam
të bëjmë. Duam të fitojmë
për t'u dhënë një kënaqësi të

TRAJNERI VENDOS

De Biazi pranon ofertën e
Deportivo Alaveshit

Xhani De Biazi kundër Zinedin Zidan. Kjo do të jetë
sfida që tifozët shqiptarë mund të shohin që nesër

në La Liga, pasi ish-trajneri i përfaqësueses shqiptare i
ka thënë "po" Deportivo Alavesh dhe do të marrë
drejtimin e klubit spanjoll. Ka qenë vetë trajneri që ka
konfirmuar gjithçka gjatë ditës së
djeshme. "Po, është e vërtetë. Sapo
u thashë 'po' drejtuesve të Deport-
ivo Alavesh dhe do të marr
drejtimin e skuadrës", ishin fjalët
e De Biazit për gazetën, duke zyr-
tarizuar kthimin e tij në pankinë
e për më tepër në Spanjë, ku ka
drejtuar më parë Levanten. Tekni-
ku i përfaqësueses ishte prej qer-
shorit në kërkim të një skuadre të
re dhe tani do të ketë mundësinë të tregojë vlerat e tij
në një prej kampionateve më prestigjiozë në botë. Sigur-
isht, ai nuk ka një detyrë të lehtë te Deportivo Alavesh, i
cili ka regjistruar 5 humbje në po aq ndeshje në kampi-
onat, pa shënuar asnjë gol. Prova e radhës do të jetë ajo
e të shtunës në drekë, ndaj Real Madrid, por nuk dihet
ende nëse De Biazi do të jetë në pankinë apo do të nd-
jekë nga tribuna këtë takim.

Jasir Asani është për
forcimi i fundit i mer-

katos për klubin e Parti-
zanit, me të cilin ka qenë
në negociata prej kohësh.
Talenti i përfaqësueses U-
21 më në fund i është
bashkuar të kuqve me të
cilët kishte pasur kon-
takte të vazhdueshme
gjatë verës, por nuk kish-
te gjetur gjuhën e për-
bashkët. Kjo kishte sh-
tyrë lojtarin e lënë të lirë
nga Vardari të fillonte
bisedimet edhe me klube

të tjera të Kategorisë Supe-
riore. Por Partizani ka bërë
lëvizjen e fundit dhe lojtari
është paraqitur dje në zyrat
e klubit për të nënshkruar
marrëveshjen me të kuqtë.
Asani do të vihet menjëherë
nën urdhrat e trajnerit
Iuliano, por më parë parash-
ikohet që të bëjë stërvitje
individuale për të kapur
gjendjen sportive, pasi nuk
ka zhvilluar një fazë për-
gatitore të mirëfilltë si pje-
sa tjetër e skuadrës.

madhe tifozëve tanë.
Lojtarët janë të motivuar dhe
duan të bëjmë mirë në
fushë".

Talenti nënshkruan kontratë 4-vjeçare
Zyrtare: Jasir Asani

firmos me Partizanin

Nëse jeni beqar, dikush do t'ju afrohet me
ndjenja të sinqerta, po ngadhënjimi nuk do
të jetë i lehtë. Do të pretendoni gjithmonë
shumë. Në horizont shquhen mundësi të
mira profesionale, që duhen shfrytëzuar
menjëherë. Mos i lini t'ju ikin.

GAFORJA

DEMI

UJORI

BRICJAPI

SHIGJETARI

AKREPI

PESHORJA

LUANI

VIRGJERESHA

BINJAKET

DASHI

PESHQIT

Ironia e juaj therëse, sot bëhet më e hidhur
nga ndikimi negativ i Mërkurit. Në vend që
t'i përgjigjeni ftesave të njeriut të zemrës,
do të parapëlqeni të rrini me miqtë. Më pas
do të përpiqeni të fitoni kohën e humbur,
por nuk do të jetë e thjeshtë.

Shqetësimi nuk do të jetë i lehtë për t'u
mbajtur nën kontroll. Do të bëjë që mar-
rëdhëniet me të t jerët t ' i  keni sipas
kapriçove të humorit. Qetësohuni! Nuk do
të pranoni propozimin e një të njohurit,
sepse më vonë do t'i ndiheni në borxh.

Në familje do të keni disa kundërshtime të
shkaktuara nga këndvështrime të ndry-
shme. Mos u mërzisni: larmishmëria ësh-
të gjithmonë diçka pozitive, që duhet shfrytë-
zuar për t'u ngritur. Falënderoni kolegët që
ju rrini pranë duke ju dhënë ide dhe mundë-
si të mira.

Sot yjet nuk janë shumë të shkëlqyeshme.
Do të shqetësoheni për çështje profesion-
ale, të cilat do të dalin se nuk janë prob-
lematike! Në punë mos bini shumë në sy,
rrini të qetë dhe shfaqini aftësitë e juaja në
momentin e duhur.

Me mbështetjen e Mërkurit, por me
armiqërinë e Marsit dhe Venusit, Hëna në
qiellin tuaj do të bëjë që të ndiheni fajtor në
frontin e dashurisë. Është e kotë të prisni
ndryshime në punë. Jeni ju që duhet të
bëni diçka për t'u ngritur në detyrë.

Jeni të hapur për bashkëpunime dhe të
gatshëm të jepni ide të reja. Sa keq që
Mërkuri angazhohet duke ju vënë shkopin
në rrota. Do të dini të vlerësoni plotësisht
personin që ju rri përkrah dhe t'i kushtoni
vëmendjen e duhur.

Do të kaloni pengesat dhe do t'ia dilni më
në fund të vëni në zbatim një ide që e keni
lënë mënjanë prej kohësh për shkak të
pasigurive. Një takim i papritur do t'ju sh-
trëngojë që të përballeni me probleme të
hershme dhe t'i zgjidhni ato.

Kujdes nga çështjet që kanë të bëjnë më
financat, sepse mund të shkaktohen vone-
sa dhe pengesa në pagesa. Më mirë të
merreni vetë më këto gjëra. Shqetësimi në
fushën e dashurisë, për shkak të Venusit
kundra, mund të bëj që të merrni vendime
gjaknxehta.

Qëndroni afër një bashkëpunëtori që ka
zakon të flasë pak si shumë. Ka rrezik që
të përhapë fjalë jo shumë të mira për ju.
Mund t'i kërkoni këshillë kujt të doni, pos
mos lejoni të ndikoheni për zgjedhje që
kanë të bëjnë më fushën e dashurisë.

Jupiteri do të bashkëveprojë me Diellin e
Hënës, duke ju favorizuar së tepërmi. Sot
do të jeni optimist, dhe do t'ia dilni të mer-
rni çdo gjë që doni me angazhim minimal.
Potenciali krijues është në nivelet më të
larta për këtë muaj.

Hëna do të ndikojë në ritmet e ditës do të
bëhen të paqëndrueshëm. Do të jetoni
momente kënaqësie, por edhe çaste
pasigurie. Mos e shmangni afrimin e një
personi që keni njohur së fundmi, mund
t'ju bëjë kureshtarë më shumë sesa men-
doni.

